
Nuqtayi nazar

OILA – JAMIYATNING BOSHLANGʻICH HUJAYRASI
Qadimda yovdan himoyalanish uchun baland 

qoʻrgʻonlar, mustahkam qalʼalar barpo etilgan. 
Bugungi kunimizgacha saqlanib kelgan baʼzi 
istehkomlarni oʻsha davr nuqtayi nazaridan ishgʻol 
etish imkonsiz boʻlgan. Ammo tarix eng mustahkam 
qalʼalar ham dushman tomonidan aksariyat holatlarda 
bir emas, bir necha marotaba zabt etilganidan guvohlik 
beradi. Bunday hollarda baland himoya devorlari bilan 
oʻralgan shaharlar “ichkari”dan ochib berilgan.

Koʻplab tarixiy janglarda yovga oson magʻlub boʻlish, 
pirovardida mustamlakachilik va ogʻir ijtimoiy-iqtisodiy 
vaziyatlarga sabab boʻlgan “ichkari”dan ochilish, shubhasiz, 
sotqinlikdir. Vatani, xalqi, oʻzi yashayotgan qoʻrgʻonga xiyonat 
bir qarashda sotqinlik, kengroq olib qaralganda esa ichki 
boʻlinishdir.

Hozir biz fikr yuritmoqchi boʻlgan mavzumiz buning aksi 
— birlik va hamjihatlik haqida, yanayam aniqroq aytganda, 
jamiyat bir butunligining asosi boʻlgan oila toʻgʻrisida.

Oila — kishilarning nikoh yoki qon-qarindoshlik rishtalari, 
umumiy turmush tarzi, axloqiy masʼuliyat hamda oʻzaro 

yordamga asoslanuvchi kichik guruhi. “Jamiyat” va “oila” 
tushunchalari bir-biri bilan chambarchas bogʻliq. Bu bogʻliqlik 
jamiyatning oilalarsiz mavjud boʻlmasligi hamda oʻz navbatida, 
oilaning muayyan jamiyat tarkibida vujudga kelishi va 
yashovchanligida koʻrinadi. Oila hamda jamiyat oʻrtasidagi 
ijtimoiy munosabatlar ikki tomonlama aloqadorlik xususiyatiga 
ega. Har bir oila umumjamiyat talablari asosida faoliyat yuritadi. 
Jamiyat taraqqiyotining rivoji esa oilalarning ijtimoiy-iqtisodiy 
va maʼnaviy qiyofasining shakllanganlik darajasiga bevosita 
bogʻliq.

Oʻzbekiston va Tojikiston xalqlari nafaqat 
qoʻshni, balki asrlar davomida qondosh-u 
qardosh boʻlib, bir buloqdan suv ichib, bir 
havodan nafas olib, yagona osmon ostida bun-
yodkorlik ishlari bilan shugʻullanib kelgan, 
yaxshiyu yomon kunlarda yelkama-yelka 
turib, qiyinchiliklarni yengib oʻtgan. Yagona 
din, oʻxshash madaniyat, urf-odat va anʼanalar 
bir-biriga mustahkam bogʻlab turadi.

Prezidentlarning siyosiy irodasi va uzoqni 
koʻzlab yuritayotgan oqilona siyosati tufayli 
keyingi yillarda mamlakatlarimizning koʻp 
qirrali hamkorligi yangi bosqichga koʻtarildi, 
xalqlarimiz doʻstligi yanada mustahkamlandi.

Poytaxt aeroportida davlatimiz rahbarini 
Tojikiston Respublikasi Prezidenti Emomali 
Rahmon kutib oldi.

Oliy martabali mehmon sharafiga faxriy 
qorovul saf tortdi va ikki mamlakat davlat 
bayroqlari koʻtarildi. Oʻzbekiston Prezidentini 
kutib olishda Tojikiston yoshlari va ijodiy ja-
moalari vakillari ham qatnashdi.

Soʻng Prezidentimiz “Doʻstiy” maydoniga 
tashrif buyurib, Ismoil Somoniy haykali poyi-
ga gul qoʻydi.

Dushanbedagi “Qasri Millat” qarorgo-
hida Oʻzbekiston Respublikasi Prezidenti 
Shavkat Mirziyoyevni rasmiy kutib olishga 
bagʻishlangan tantanali marosim boʻldi.

Oliy martabali mehmon sharafiga faxriy 
qorovul saf tortdi. Ikki davlat madhiyalari 
yangradi.

Prezidentlar Shavkat Mirziyoyev va 
 Emomali Rahmon faxriy qorovul safi oldidan 
oʻtib, rasmiy delegatsiyalar aʼzolarini bir-biri-
ga tanishtirdilar. 

Rasmiy kutib olish marosimidan soʻng 
Shavkat Mirziyoyev va Emomali Rahmon tor 
doirada uchrashuv oʻtkazdi.

Siyosiy muloqotni rivojlantirish, savdo-
iqtisodiy hamkorlikni, hududlararo aloqalar 
va madaniy-gumanitar almashinuvni kengay-
tirishga alohida eʼtibor qaratildi.

O‘ZBEKISTON VA TOJIKISTON O‘RTASIDAGI KO‘P QIRRALI STRATEGIK 

SHERIKLIK VA ITTIFOQCHILIK YANGI BOSQICHGA KO‘TARILDI
Oʻzbekiston Respublikasi Prezidenti Shavkat Mirziyoyev Tojikiston Respublikasi Prezidenti Emomali Rahmonning 

taklifiga binoan 18-aprel kuni davlat tashrifi bilan Dushanbe shahriga keldi.

Yetakchilar Markaziy Osiyoning man-
faatlarini ilgari surish va uning barqaror 
taraqqiyotini taʼminlash borasidagi saʼy-
harakatlarni birlashtirish maqsadida min-
taqaviy tuzilmalar va xalqaro tashkilotlar 
doirasida konstruktiv hamkorlikni bundan 
buyon ham davom ettirishga intilishlarini 
tasdiqladilar.

Ittifoqchilik munosabatlari toʻgʻrisidagi 
tari xiy shartnomaning imzolanishi Oʻzbekiston 
— Tojikiston munosabatlarida sifat jihatidan 
yangi bosqichga oʻtish ekani taʼkidlandi.

Shu maʼnoda, ittifoqchilik munosabatlari-
ning salohiyatini roʻyobga chiqarish bar-
cha darajalardagi muloqotlar natijadorligini 
 oshirishni taqozo etishi qayd etildi.

Taʼkidlash joizki, oxirgi yillarda tovar 
 ayirboshlash hajmi 40 barobar oʻsdi. Qoʻshma 
korxonalar soni 15 barobar koʻpaydi.

Hukumatlar oldiga tovar ayirboshlashni 
2 milliard dollarga yetkazish, shu jumladan, 
oʻzaro mahsulot yetkazib berish nomen-
klaturasini kengaytirish, chegaraoldi savdo 
zonalarini tezkor ishga tushirish vazifasi 
qoʻyildi.

Tashrif arafasida Oʻzbekiston — Tojikis-
ton biznes-forumi muvaffaqiyatli oʻtkazilgan 
boʻlib, uning yakunida yangi kooperatsiya 
loyihalari va savdo shartnomalarining katta 
portfeli shakllantirildi.

Mashinasozlik, elektrotexnika, energetika, 
konchilik, qishloq xoʻjaligi, toʻqimachilik va 
farmatsevtika tarmoqlaridagi oʻzaro manfaatli 
loyihalar shular jumlasidan.

Tomonlar kooperatsiya loyihalarini amalga 
oshirish boʻyicha aniq rejalarni ham belgilab 
oldilar. Shu maqsadda qoʻshma Investitsiya 
kompaniyasining salohiyatidan foydalaniladi.

Madaniy-gumanitar almashinuvlarni 
faollashtirish muhimligi qayd etildi. Ki-
notomoshalar, konsertlar, spektakllar, 
koʻrgazmalar va yoshlar forumlari muntazam 
oʻtkazilishi taʼkidlandi. Taʼlim sohasidagi 

hamkorlikni kengaytirish, hamyonbop turizm 
dasturlarini ishlab chiqish zarurligi koʻrsatib 
oʻtildi.

Davlatimiz rahbari Prezident  Emomali 
Rahmonni oʻziga qulay boʻlgan vaqtda 
Oʻzbekistonga tashrif bilan kelishga taklif 
qildi.

Oʻzbekiston Respublikasi Prezidenti 
Shavkat Mirziyoyev va Tojikiston Respublika-
si Prezidenti Emomali Rahmon muzokaralarni 
ikki mamlakat rasmiy delegatsiyalari ishtiroki-
da kengaytirilgan tarkibda davom ettirdilar.

Oʻzbekiston bilan Tojikiston oʻrtasidagi 
strategik sheriklik va ittifoqchilik munosa-
batlarini, eng avvalo, siyosiy, savdo-iqtisodiy, 
transport-kommunikatsiyaviy va madaniy-
gumanitar sohalarda yanada chuqurlashtirish 
masalalari atroflicha muhokama qilindi.

— Keyingi yillarda oliy darajadagi 
oʻzaro ishonch va qoʻllab-quvvatlash ruhi-
dagi faol muloqot natijasida mamlakatlari-
miz oʻrtasidagi doʻstona munosabatlar misli 
koʻrilmagan yuqori darajaga koʻtarildi, — dedi 
Shavkat Mirziyoyev.

Shu bilan birga, keng koʻlamli hamkorlikni 
yanada rivojlantirish uchun hali ishga solin-
magan ulkan salohiyat va katta imkoniyatlar 
mavjudligi qayd etildi.

— Bugun imzolanayotgan Ittifoqchilik mu-
nosabatlari toʻgʻrisidagi tarixiy shartnomani 
amalga oshirish uchun barcha darajalarda — 
parlamentlar, hukumatlar, tashqi siyosiy ido-
ralar, vazirlik va hududlar oʻrtasidagi mulo-
qotlar samaradorligini oshirish lozim, — dedi 
davlati miz rahbari.

Prezidentlar chuqur sanoat koope-
ratsiyasini ragʻbatlantirish uchun energe-
tika, elektrotexnika, metallurgiya, qazib 
chiqarish, toʻqimachilik, farmatsevtika, 
agrosanoat va boshqa tarmoqlarda muhim 
loyihalarni birgalikda amalga oshirish 
boʻyicha qatʼiy kelishuvlarga erishilganini 
olqishladilar.

Suvdan foydalanish masalalarida konstruk-
tiv va oʻzaro manfaatli muloqotni davom et-
tirish masalalari muhokama qilindi.

Prezidentimiz hududlararo hamkorlik 
 uchun katta salohiyatdan samarali foydala nish, 
tashrif doirasida erishilgan bitim va kelishuv-
larni toʻliq amalga oshirish muhimligini qayd 
etdi.

Transport va tranzit tashishlar sohasidagi 
hamkorlik strategik yoʻnalish sifatida koʻrsatib 
oʻtildi. Prezidentlar bu borada oʻzaro manfaatli 
sheriklikni kengaytirish hamda havo va temir 
yoʻllari orqali tashishlarni rivojlantirish, tran-
zit yuk tashishlar hajmini oshirish uchun qulay 
sharoitlar yaratishni qoʻllab-quvvatladilar.

Tomonlar madaniy-gumanitar almashinuv-
ni yanada faol qoʻllab-quvvatlashga ahdlashib 
oldilar.

Zamonaviy tahdid va xatarlarga qarshi 
kurashishda yaqin aloqalarni davom ettirish, 
Afgʻonistonda ijtimoiy-iqtisodiy loyihalarni 
ilgari surish muhimligi taʼkidlandi.

Mintaqaviy va xalqaro tuzilmalar doirasida 
oʻzaro qoʻllab-quvvatlashni davom ettirishga 
tayyorlik bildirildi.

Yigʻilish davomida Bosh vazirlar 
oʻrinbosarlari, transport, energetika va qishloq 
xoʻjaligi vazirlarining kun tartibi yuzasidan hi-
sobotlari tinglandi.

Muzokaralar yakunida davlat rahbarlari 
qoʻshma “yoʻl xaritasi”ni tayyorlash hamda 
erishilgan kelishuvlarni samarali amalga 
 oshirish mexanizmlarini yoʻlga qoʻyishga top-
shiriq berdilar.

Oliy darajadagi muzokaralar yakunida 
Oʻzbekiston Respublikasi Prezidenti Shavkat 
Mirziyoyev va Tojikiston Respublikasi Prezi-
denti Emomali Rahmon  Ittifoqchilik munosa-
batlari toʻgʻrisidagi shartnomani imzoladilar.

Bundan tashqari, davlat rahbarlari huzurida 
ikki tomonlama hujjatlarni almashish marosi-
mi boʻlib oʻtdi.

Umuman, tashrif davomida Oʻzbekiston bi-
lan Tojikiston oʻrtasidagi koʻp qirrali hamkor-
likning deyarli barcha yoʻnalishlarini qamrab 
oluvchi 28 ta hujjat, jumladan:

— Sanoat sohasida hamkorlik toʻgʻrisida 
bitim;

— Sanoat mulkini muhofaza qilish soha-
sidagi hamkorlik toʻgʻrisida bitim;

— Oliy malakali ilmiy va ilmiy-pedagogik 
kadrlarni attestatsiyadan oʻtkazish sohasidagi 
hamkorlik toʻgʻrisida bitim;

— Fanlar akademiyalari oʻrtasidagi ilmiy 
hamkorlik toʻgʻrisida bitim;

— davlat chegarasi orqali oʻtkazish punkt-
lari, xalqaro avtomobil va aviatsiya qatnov-
lari toʻgʻrisidagi bitimlarga oʻzgartirish va 
qoʻshimchalar kiritish toʻgʻrisida bayonnoma-
lar;

— Veterinariya va oziq-ovqat mahsulotlari 
xavfsizligi sohasida hamkorlik toʻgʻrisida ba-
yonnoma;

— Raqobatni rivojlantirish va isteʼmolchilar 
huquqlarini himoya qilish idoralari oʻrtasidagi 
hamkorlik toʻgʻrisida bayonnoma;

— madaniyat va turizm sohasidagi hamkor-
lik, agrosanoat majmuidagi hamkorlikni yana-
da rivojlantirish boʻyicha “yoʻl xarita”lari;

— Andijon, Namangan, Sirdaryo, 
Fargʻona, Xorazm viloyatlari va Soʻgʻd 
viloyati, Qashqadaryo viloyati va Xatlon 
viloyati oʻrtasida hamkorlik toʻgʻrisida bitim-
lar va 2024-2026-yillarga moʻljallangan “yoʻl 
xarita”lari hamda boshqa hujjatlar imzolandi.

Oʻzbekiston Respublikasi Prezidenti 
Shavkat Mirziyoyev va Tojikiston Respub-
likasi Prezidenti Emomali Rahmon mush-

tarak tarixiy meros, maʼnaviy qadriyat va 
anʼanalarimizni asrab-avaylash va targʻib qi-
lish boʻyicha samarali faoliyati, shuningdek, 
birodar xalqlarimiz oʻrtasidagi doʻstlik rishta-
larini mustahkamlashga qoʻshgan munosib 
hissasi uchun ikki mamlakat madaniyat va 
sanʼat arboblarining bir guruhiga faxriy un-
vonlar berdilar.

Mamlakatimiz yetakchisining davlat tashri-
fi doirasida ushbu unvonlar bilan taqdirlash 
marosimi boʻlib oʻtdi.

Tojikiston milliy konservatoriyasi rektori 
Mirali Doʻstizoda, Tojikiston milliy konser-
vatoriyasi dotsenti Ismoil Nazriyev, Tojikiston 
Hukumati huzuridagi Televideniye va radio 
qoʻmitasining F.Shaxobov nomidagi “Shash-
maqom” ansambli rahbari Furqat Saidzoda, 
Bobojon Gʻafurov tumani “Shashmaqom” an-
sambli rahbari Toʻlqin Tojiboyev, A.Joʻrayev 
nomidagi Tojikiston davlat filarmoniyasi 
“Falak” ansambli badiiy rahbari Rahmatullo 
Hoshimov “Oʻzbekiston Respublikasi xalq ar-
tisti” faxriy unvoniga sazovor boʻldi.

Oʻzbekiston milliy musiqa sanʼati insti-
tuti “Maqom xonandaligi” kafedrasi profes-
sori Munojatxon Yoʻlchiyeva, Oʻzbekiston 
Res publikasi madaniyat vaziri Ozodbek Na-
zarbekov, Oʻzbekiston davlat filarmoniyasi 
“Lazgi” ashula va raqs ansambli badiiy rahbari 
Ogʻabek Sobirov va xonanda Yulduz Usmon-
ovaga “Tojikiston xalq hofizi” faxriy unvoni, 
Oʻzbekiston milliy akademik drama teatri di-
rektori Yodgor Saʼdiyevga “Tojikiston xalq 
artisti” faxriy unvoni berildi.

Davlat rahbarlari faxriy unvonlar nishon-
larini oʻz sohiblariga tantanali ravishda top-
shirdilar.

Oʻzbek i s ton  P rez iden t i  Shavka t 
 Mirziyoyev va Tojikiston Prezidenti 
Emomali Rahmon oliy darajadagi muzo-
karalardan soʻng ommaviy axborot vosital-
ari vakillari uchun bayonot bilan chiqdilar.

Oʻzbekiston Prezidenti Tojikiston Prezi-
denti va xalqiga har doimgidek iliq va samim-
iy qabul uchun dildan minnatdorlik bildirdi.

Tomonlar doʻstlik va ishonch muhitida 
oʻtgan oliy darajadagi uchrashuvlar yakunla-
rini yuksak baholadilar.

— Yana bir bor taʼkidlayman, Tojikiston 
Oʻzbekiston uchun eng yaqin, ishonchli, asr-
lar bilan sinalgan strategik sherikdir. Birodar 
oʻzbek va tojik xalqlari koʻp asrlik doʻstlik 
rishtalari bilan chambarchas bogʻlangan. Bizni 
umumiy tarix, madaniy va maʼnaviy qadriyat-
lar, anʼana va urf-odatlar birlashtirib turadi, — 
dedi Shavkat Mirziyoyev.

Qardosh xalqlarimizning tub manfaatlariga 
toʻliq mos boʻlgan Ittifoqchilik munosabatlari 
toʻgʻrisidagi shartnomaning imzolanishi ushbu 
tashrifning chinakam tarixiy natijasi boʻlgani 
qayd etildi:

— Bu qadam bilan Oʻzbekiston va Tojikis-
ton oʻrtasidagi koʻp qirrali strategik sheriklik 
va ittifoqchilikni chuqurlashtirish boʻyicha 
ortga qaytmas yoʻldan yurishga qatʼiy intili-
shimizni tasdiqladik. Ushbu muhim hujjat, 
hech mubolagʻasiz, ikki tomonlama munosa-
batlarda yangi tarixiy davrni anglatadi, — dedi 
davlatimiz rahbari.

Savdo va sanoat kooperatsiyasini kengay-
tirish hamkorlikning ustuvor yoʻnalishi etib 
belgilandi.

Keyingi yillarda bir necha oʻn karra 
koʻpaygan tovar ayirboshlash barqaror oʻsib 
borayotgani katta mamnuniyat bilan qayd 
etildi.

Ikki mamlakat hukumatlari oldiga tovar 
ayirboshlashni, shu jumladan, uchinchi mam-

lakatlardan importning oʻrnini faol toʻldirish 
orqali 2 milliard dollarga yetkazish vazifasi 
qoʻyildi.

Kuni kecha oʻtgan biznes-forumida 
salmoq li shartnomalar va bitimlar toʻplami 
imzolangani ushbu maqsadga xizmat qiladi.

Shuningdek, “Oybek — Fotexobod” 
chega raoldi erkin savdo zonasi va “Andarxon” 
savdo-logistika markazini tashkil etish ishla-
rini jadallashtirish muhimligi taʼkidlandi.

Oliy darajadagi uchrashuvlar chogʻida 
sanoat kooperatsiyasida, eng avvalo, ikki 
mamlakat bir-birini toʻldirib turgan anʼanaviy 
tarmoqlarda yangi oʻsish nuqtalari belgilab 
olindi.

Mashinasozlik, energetika, elektrotexnika, 
metallurgiya, qazib chiqarish, toʻqimachilik, 
farmatsevtika, agrosanoat va boshqa ustuvor 
tarmoqlardagi qoʻshma loyihalar shular jum-
lasidan.

Bunday muhim loyihalarni qoʻllab-
quvvatlash uchun Oʻzbekiston — Tojikiston 
investitsiya kompaniyasining salohiyatidan 
samarali foydalaniladi.

Suv-energetika sohasidagi hamkorlikka 
alohida eʼtibor qaratildi. Transchegaraviy suv 
resurslaridan birgalikda foydalanish sohasida 
konstruktiv hamkorlikni davom ettirishga 
tayyorlik bildirildi.

Hamkorlikning yana bir strategik yoʻnalishi 
— ikki mamlakat transport-tranzit salohiyatini 
oshirish uchun qulay sharoitlar yaratish.

Yoʻlovchi va yuklar tashish hajmini 
 oshirish, zamonaviy chegaraoldi va bojxona 
infratuzilmasini yaratish boʻyicha qoʻshma 
choralar koʻriladi.

Hududlararo hamkorlik salohiyatini faol 
ishga solish zarurligi qayd etildi.

Koʻrgazmalar, teatrlarning ijodiy safar-
lari, yoshlar va taʼlim forumlarini muntazam 
oʻtkazish, sport dasturlarini amalga oshirish, 
turizm xizmatlarini kengaytirish orqali 
madaniy-gumanitar almashinuvni chuqur-
lashtirish masalalari muzokaralardan muhim 
oʻrin egalladi.

Tomonlar ushbu tarixiy tashrif, uning sa-
marali natijalari va imzolangan muhim huj-
jatlar ikki mamlakatning jadal taraqqi yotiga 
xizmat qilishi, birodar Oʻzbekiston va To-
jikiston xalqlarining umumiy farovonligini 
taʼminlashiga ishonch bildirdilar.

Dushanbe shahridagi “Koʻhi Borbad” 
sanʼat saroyida Oʻzbekiston va Tojikiston 
sanʼat ustalari ishtirokida “Doʻstlik oqshomi” 
boʻlib oʻtdi. Oʻzbekiston Prezidenti Shavkat 
Mirziyoyev va Tojikiston Prezidenti  Emomali 
Rahmon konsertni birgalikda tomosha qildilar.

Ikki mamlakat sanʼat ustalarining bunday 
konsertlari xalqlarimiz oʻrtasidagi abadiy 
va samimiy doʻstlikni ifodalovchi yax-
shi anʼanaga aylangan. Zero, mehr-oqibatli 
boʻlish, tinch-totuv yashash — xalqlarimizning 
azaliy orzusi va samimiy intilishidir. Bugun 
ushbu orzu-intilishlar hayotga koʻchmoqda, 
mamlakatlarimiz yetakchilarining irodasi va 
saʼy-harakatlari tufayli xalqlarimiz yanada 
yaqinlashdi, davlatlararo munosabatlar ittifoq-
chilik darajasiga koʻtarildi.

Bu jihatlar bugungi konsert dasturida yana 
bir bor tasdiqlandi. Isteʼdodli sanʼatkorlar ijro 
etgan kuy-qoʻshiqlarda xalqlarimiz madani-
yatining boyligi, oʻziga xosligi va shu bilan 
birga, mushtarakligi oʻz ifodasini topdi.

Oʻzbekiston Respublikasi Prezidenti 
Shavkat Mirziyoyevning Tojikiston Respub-
likasiga davlat tashrifi davom etmoqda.

Banklarning kredit siyosatini isloh qilish ham davlat dasturida nazarda tutilgan muhim vazifalardan 
biri. Xususan, banklarda tijorat kreditlari foiz stavkasini 2-3 foiz kamaytirish, “yashil kreditlar”ni 

jalb qilish va moliya bozorini tartibga solishda ESG (Environmental, Social, Governance) 
tamoyillarini joriy qilish lozim.2 SIYOSAT YANGI O‘ZBEKISTON

Davlatimiz rahbari tashabbusi bilan Xoʻjayli 
tumanida barpo etilgan ijtimoiy shaharcha Zuhra 
singari 300 dan ortiq kishining mushkulini 
osonlashtirdi.

—  Hayot insonni turli yoʻllar bilan sinab 
koʻrar ekan. Faqat yaxshi niyat qilib, oldinga 
intilish kerak. Hozir oʻz uyimiz bor. Issiq va 
sovuq suv, elektr energiyasi, gaz — barcha sharoit 
mujassam, — deydi Zuhra Jumaniyozova. — 
Farzandlarim yonimizdagi maktabda oʻqiyapti. 
Ijtimoiy shaharcha rahbariyati 1 sotixli issiqxona 
berdi. Shuningdek, tovuq boqish uchun katak 
ham qoʻyib berishdi. Issiqxonada yil davomida 
har xil koʻkatlar ekib, qoʻshimcha daromadga ega 
boʻlyapmiz. Shu bilan birga, buyurtma asosida 
koʻrpacha tikaman. Non pishirib sotaman. 
Yaqinda buzogʻimizni sotdik. Endi katta sogʻin 
sigir olmoqchimiz. Buning barchasi mehnatimiz 
natijasi. Yaxshi yashasa boʻlar ekan... 

Xoʻjayli tumanidagi “Sarishungul” ovul 
fuqarolar yigʻini hududida joylashgan ijtimoiy 
shaharcha har qanday kishini bir qarashdayoq 
oʻziga jalb etadi. Bu shaharchada necha yillar 
davomida azob-uqubatlarda, sarson-sargardon 
boʻlib qiynalgan yuraklarga taskin topilgandek 
goʻyo.

Ijtimoiy shaharchada bugungi kunda 130 
oila makon topgan. Eski muruvvat uyi qayta 
taʼmirlanib, 8 milliard soʻm evaziga har 
tomonlama qulayliklarga ega shaharchaning 
barpo etilganiga ikki yil boʻldi. Boquvchisini 
yoʻqotgan, nogironligi bor shaxslar, uy-joyga 
muhtoj kam taʼminlangan oilalar davlatimiz 
mehr-muruvvatini his etib yashamoqda. 

— Shaharchamizni kambagʻallikdan 
chiqarish klasteri deb atasak ham boʻladi, — 
deydi ijtimoiy shaharcha direktori Omongul 
Abdijamilova. — Bu yerda yordamga muhtoj 
oilalarga har tomonlama koʻmak berish uchun 

Mehrli siyosat

KAMBAG‘ALLIKDAN 

CHIQARISH KLASTERI 

Zuhra Jumaniyozova turmush oʻrtogʻi va 4 farzandi 
bilan 12 yil ijarada yashadi. Bir topgani biriga yetmay, 
hayot zarbalaridan qattiq qiynaldi. Boz ustiga, katta qizi 
II guruh nogironi, uning yonidan bir qadam chiqishi 
qiyin. Turmush oʻrtogʻi Ahmed Kalillayev bilan nimalar 
qilmadi deysiz. Rossiyada ishlashdi. Farzandlari ham 
shu mamlakat maktablarida oʻqidi. Biroq biri ikki 
boʻlmadi. Topgani kundalik turmushidan ortmadi. 

barcha sharoitlar yaratilgan. Jumladan, shifokor, 
hamshira, psixolog singari jami 39 xodim faoliyat 
yuritadi. Shuningdek, shaharchamizda ijtimoiy 
dorixona, oziq-ovqat doʻkoni, tikuv fabrikasi, 
issiqxona va tovuqxonalar bor.

Shaharchadagi Nasiba Abdullayeva 
xonadonida boʻldik. Xona kichkina, lekin 
saranjom-sarishta. Salom-alikdan soʻng 
suhbatimizni davom ettirdik.

— Ijtimoiy shaharchaga kelganimizga ikki yil 
boʻldi. Bizni juda yaxshi qarshi olishdi. Barcha 
sharoitlar mavjud. Kamchiligimiz yoʻq. Oltinchi 
sinfda oʻqiydigan qizim bilan birga yashaymiz, 
— deydi II guruh nogironi Nasiba Abdullayeva. 
— Oldin ota-onamning uyida yashardik. 
Toʻshakka mixlanib qolgan edim. Jarrohlik 
amaliyoti orqali oyoqlarimga protez qoʻyishdi. 

Asta-sekin yuradigan boʻldim. Xudo nolalarimni 
eshitgan boʻlsa kerak, ushbu shaharchadan bir 
xonali uy berishdi. 

Nasiba singari nogironligi bor 38 inson 
ijtimoiy shaharchadan boshpana topdi.

Ijtimoiy shaharchani aylanib yuribmiz. 
Atrofdagi yam-yashil daraxtlar, chiroyli gullar 
bahri dilingizni ochadi. Quyosh nuri charaqlab, 
olamga yorugʻlik va yaxshilik taratmoqda. Shu 
yerda yashayotgan insonlarning yuz-koʻzlaridan 
shukronalik, hayotidan mamnunlikni ilgʻash 
qiyin emas.  

Qizlargul Saparova II guruh nogironi. 12 
yoshida avtohalokatga uchrab, ikki oyogʻidan 
ayrilib qolgan. 20 yil mobaynida azobda yashadi. 
Mehr-muruvvat yordami tufayli oyogʻiga 
endoprotez qoʻyildi.

— 2022-yil mart oyida menga ham mehr 
shaharchasidan boshpana berishdi. 20 yil 
chekkan azoblarim bir zumda unut boʻldi, — 
deydi Qizlargul Saparova. — Oramizda yaxshilar 
koʻp ekan. Shu bois boʻlsa kerak, elimiz tinch, 
osmonimiz musaffo. Xalqimiz mehr-muruvvatli.

Shaharchada Xoʻjayli tumani kambagʻallikni 
qisqartirish va bandlikka koʻmaklashish boʻlimi 
bilan shartnoma asosida ishsiz yoshlar uchun 

monomarkaz tashkil etilgan. Shuningdek, Buxoro 
viloyati tadbirkorlari tomonidan har biri 1 sotixli 
issiqxonalar qurib berilgan. Ushbu issiqxonalar 
qoʻshimcha daromad topishga imkon bermoqda.

Yurtimizda muhtoj insonlarga mehr-
muruvvat koʻrsatish, bugungi kunidan rozi 
boʻlib yashashi uchun barcha zarur choralar 
koʻrilmoqda. Zero, har bir fuqaroning huquq va 
erkinliklari taʼminlanishi, aholi uchun munosib 
turmush sharoiti va zamonaviy infratuzilma 
boʻlishi, malakali tibbiy xizmat, sifatli taʼlim, 
ijtimoiy himoya tizimini yaratib berish oliy 
maqsadimizdir.   

Minajatdin 
QUTLIMURATOV,

“Yangi Oʻzbekiston” muxbiri

Naimjon bir necha yildirki asalarichilik 
bilan shugʻullanadi. Dastlab ikkita asalari 
qutisi bilan ish boshlagan boʻlsa, hozir 
yigirmadan oshdi. Daromadi ham yomonmas, 
oilasini boqishga, tirikchilikka yetib turibdi. 
Bir-ikki yildan buyon hovlisidagi 5 sotix 
yerga issiqxona qurishni maqsad qilgan, 
ammo yetarli mablagʻi yoʻqligi sababli ortga 
surilib kelmoqda. 

Hokim yordamchisiga shu rejasini aytdi, 
bu amalga oshsa, tomorqasidan yanada 
samarali foydalanib, koʻproq daromad 
topish imkoni borligini maʼlum qildi. Hokim 
yordamchisi yondaftariga nimalarnidir 
qayd etib, u bilan xayrlashib ketganida 
Naimjon bu masala tez fursatlarda ijobiy hal 
boʻlishini kutmagandi. Ertasiga tumanga 
biriktirilgan bank xodimi u bilan uchrashdi 
va issiqxona qurish uchun imtiyozli kredit 
ajratilgandan soʻng ishlar boshlanib ketdi. 
Ayni vaqtda 5 sotixli issiqxona tayyor 
boʻlish arafasida.

Karmanaliklar azaldan dehqonchilik 
hadisini olgan. Bir parcha yerdan ham unumli 
foydalanib, bir yilda ikki-uch marta hosil 
oladi. Tuman ahli nafaqat tomorqadan, balki 
chorvachilik, asalarichilik va baliqchilikdan 
ham yaxshi daromad topadi. Naimjon kabi 
fuqarolar uchun esa “Sayxunobod tajribasi” 
ayni muddao boʻldi.

Ayni vaqtda ushbu tizim asosida Karmana 
tumanidagi 43 ta mahallani ishsizlik va 
kambagʻallikdan xoli hududga aylantirish, 
tomorqadan yiliga oʻrtacha 60-70 million soʻm 
daromad topish boʻyicha namuna yaratish 
ishlari jadal surʼatlarda olib borilmoqda. 
Jarayonda har bir mahalladan daromadli 
mehnat bilan shugʻullanishga ishtiyoqi, 
imkoniyati bor boʻlgan, kam taʼminlangan 
5-7 tagacha xonadon tanlab olinmoqda. 
Hozirgacha 300 ga yaqin shunday xonadonga 
hududdagi yetakchi tadbirkorlar biriktirilib, 
issiqxona, chorvachilik, asalarichilik, 
quyonchilik, baliqchilik kabi yoʻnalishlarda 
faoliyat boshlashiga koʻmak koʻrsatilmoqda. 

Yangicha yondashuvlar

“SAYXUNOBOD TAJRIBASI”:

OILALARGA FAROVONLIK OLIB 

KIRAYOTGAN TASHABBUS
Hovlisidagi asalari qutilarini koʻzdan kechirayotgan Naimjon kimdir 
chaqirayotganini eshitib, darvoza tomon yoʻl oldi. Mahalladagi 
hokim yordamchisini koʻrib, unga peshvoz chiqdi. Salom-alikdan 
soʻng hokim yordamchisi tumanda “Sayxunobod tajribasi”ni joriy 
etish boʻyicha amaliy ishlar qilinayotganini aytib, bu tizim haqida 
maʼlumot berdi va uning kelgusidagi rejalari bilan qiziqdi.

Mahallalar “Bir mahalla — bir mahsulot” 
tamoyili boʻyicha ham ixtisoslashtirilmoqda.

— Tumandagi har bir mahallada 
“Sayxunobod tajribasi”ni joriy etish ishlari 
davom etyapti. Aholi daromad topishi 
uchun xonadonlar oʻrganilib, issiqxona 
va boshqa yoʻnalishlarda ish boshlashiga 
koʻmaklashilmoqda. Buning uchun 
tijorat banklaridan masʼullar biriktirilgan. 
Fuqarolarga naqd pul koʻrinishidagi imtiyozli 
kreditlar ajratilmoqda. Quvonarlisi, bu 
tajriba qisqa fursatda samarasini beryapti. 
“Sayxunobod tajribasi”ning mazmun-
mohiyati, afzalligini tushunib, anglab 
yetayotgan fuqarolarning oʻzi ham qiziqish 
bildirib, tashabbus koʻrsatyapti, — deydi 
Karmana tumani hokimining birinchi 
oʻrinbosari Sherzod Zayniyev.

Tumandagi Narpay mahallasi 
issiqxonachilikka ixtisoslashtirilgan. 
Xonadonlarda 2, 3, 4 sotixli issiqxonalar 
mavjud boʻlib, asosiy drayver gulchilik 
hisoblanadi. Ushbu mahalla yerlari nisbatan 
shoʻr va toshloq. Shunday boʻlsa-da, yer 
bilan tillashayotgan xonadon sohiblari 
mavsum oldidan yerga zarur ishlov berib, 
oʻgʻit bilan oziqlantiradi. Bu esa hosildorlikni 
oshirmoqda. 

Yoqub Eshonqulov xonadonida ham 
ayni vaqtda gullarning 40 dan ortiq turi 
parvarishlanmoqda. Issiqxonada yomgʻirlatib 
sugʻorish texnologiyasi yoʻlga qoʻyilgani suv 
tejashda, gullarni samarali oziqlantirishda 
qoʻl kelmoqda. Ayni vaqtda xonadon egalari 
“Sayxunobod tajribasi” asosida faoliyatini 
kengaytirishni maqsad qilgan.

Ushbu mahallada yashovchi mehnat 
faxriysi Ubaydilla Ismatov 70 yoshida ham 
tomorqadan unumli foydalanishda barchaga 
oʻrnak. Avvaliga 2 sotix issiqxonada limon, 
mandarin yetishtirishni yoʻlga qoʻygan 
boʻlsa, “Sayxunobod tajribasi”ning 
afzalligini anglab yetgandan keyin hozir 
yana qoʻshimcha 3 sotix issiqxona qurishni 
boshlab yubordi.

— Bank xodimlari xonadonimizga kelib, 
imkoniyatlarimizni oʻrganib, imtiyozli kredit 
berayotgan boʻlsa, bundan boshqa yana 
qanday sharoit kerak?! Faqat inson boqimanda 
boʻlmasligi lozim. Shunda daromadi ham, 
hayoti ham yaxshi boʻladi, — deydi Ubaydilla 
Ismatov.

Hozir tuman mahallalaridagi hokim 
yordamchilari “Sayxunobod tajribasi” asosida 
“1 sotix tomorqadan kamida 1-2 million 
soʻm daromad” mezoni boʻyicha aholi 
uchun biznes-rejalar ham ishlab chiqmoqda. 
Jumladan, Paxtaobod mahallasidagi hokim 
yordamchisi Zuhriddin Sayfiddinzoda 
tashabbusi bilan 22 nafar yoshga 7 gektar 
yer ajratib berildi. Ayni vaqtda bu yerda 
kungaboqar va tarvuz yetishtirishda yoshlarga 
koʻmak berish uchun Namangan viloyatidan 
tajribali mutaxassislar jalb etilgan. 

Tumanda “Sayxunobod tajribasi”ni joriy 
etish boʻyicha mahallalarga biriktirilgan 
tijorat banklari mutasaddilari joylardagi 
hokim yordamchilari koʻmagida saralangan 
xonadonlarda daromad manbaini yaratish, 
tomorqa madaniyatini shakllantirish, sabzavot-
poliz mahsulotlari yetishtirish, koʻchat oʻtqazish, 
obodonlashtirish va koʻkalamzorlashtirish, 
qolaversa, aholiga savdo va xizmat koʻrsatish, 
boʻsh turgan binolardan samarali foydalanish 
ishlariga masʼul hisoblanadi.

Birgina Arabxona mahallasiga biriktirilgan 
bank xodimi koʻmagida 7 ta ehtiyojmand 
oilaga chorvachilik, asalarichilik, 
quyonchilik, baliqchilik kabi yoʻnalishlarda 
faoliyat boshlash uchun 250 million soʻm 
kredit ajratildi.

Shuningdek, ushbu mahalladagi Ahmad 
Boboqulov xonadonidagi 10 sotix tomorqada 
“Sayxunobod tajribasi” asosida 

7 ta issiqxona qurildi va kartoshka, 
sabzi, pomidor, bodring, bulgʻor qalampiri 
kabi bir necha turdagi qishloq xoʻjaligi 
mahsulotlari ekildi. Ushbu tajriba joriy etilishi 
boshlangandan buyon mahallada issiqxonalar 
soni 87 taga koʻpaydi, 20 ta xonadonda 
asalarichilik yoʻlga qoʻyildi va 130 fuqaroga 
qoʻshimcha daromad uchun 24 gektar yer 
ajratib berildi. Muhimi, tumanda bu boradagi 
ishlar davom etmoqda. 

Gʻolib ABDUSALOMOV, 
“Yangi Oʻzbekiston” muxbiri

Prezidentimizning joriy yil 21-fevraldagi 
“Oʻzbekiston — 2030” strategiyasini “Yoshlar 
va biznesni qoʻllab-quvvatlash yili”da amalga 
oshirishga oid davlat dasturi toʻgʻrisida”gi 
farmonida ham biznesni qoʻllab-quvvatlash 
boʻyicha keng qamrovli chora-tadbirlar nazarda 
tutilgan. 

Joriy davlat dasturining 98 ta bandi bevosita 
iqtisodiyot tarmoqlarini rivojlantirishga 
qaratilgani bu boradagi ishlar koʻlami va 
izchilligidan dalolat beradi. 

Hujjatda Oʻzbekistonning investitsiyaviy 
jozibadorligini yanada oshirish, milliy 
iqtisodiyotning eksport salohiyatini kuchaytirish, 
raqamli texnologiyalarni rivojlantirish orqali 
mamlakatni mintaqaviy ay-ti xabga aylantirish 
koʻzda tutilgan. Hududlarda xizmatlar sohasini 
jadal rivojlantirish, infratuzilma loyihalarini 

2030O‘ZBEKISTON 
STRATEGIYASI

ERKIN IQTISODIYOT
XUSUSIY BIZNES VA TADBIRKORLIKKA 

EʼTIBOR SAMARASI

Mamlakatimizda ish bilan band aholining 80 foizdan ortigʻi 
xususiy sektor ulushiga toʻgʻri kelmoqda. Kichik biznes va xususiy 
tadbirkorlikning mamlakat yalpi ichki mahsulotidagi hissasi esa 
52 foizga teng. Ushbu raqamlar biznes va tadbirkorlik sohasi 
iqtisodiyotni rivojlantirish hamda aholi bandligini taʼminlashda 
katta ahamiyatga ega ekanini namoyon etadi. Shu bois, biznes va 
tadbirkorlikni qoʻllab-quvvatlashga ustuvor yoʻnalishlardan biri 
sifatida eʼtibor qaratilib, sohaning huquqiy va tashkiliy asoslari yil 
sayin takomillashtirilmoqda. 

barqaror va uzoq muddatli moliyalashtirish 
manbalari bilan taʼminlash, bank tizimida 
islohotlarni jadallashtirish va bank xizmatlari 
bozori hajmini oshirish chora-tadbirlari 
belgilangan. Monopol sohalarni bozor 

tamoyillariga izchil oʻtkazish, iqtisodiyotda 
xususiy sektor ulushini oshirish va tadbirkorlarga 
erkin faoliyat yuritishi uchun yanada qulay 
sharoitlar yaratish kabi yoʻnalishlarda qator 
qoʻshimcha qulaylik va yengilliklar nazarda 
tutilgan. 

Iqtisodiyotni rivojlantirishning ustuvor 
yoʻnalishlaridan biri sifatida investitsiyaviy 
qulaylik va jozibadorlikni yanada oshirish 
vazifasi belgilangan. Unga koʻra, 2024-yil 
may oyida poytaxtimizda uchinchi Toshkent 
xalqaro investitsiya forumi hamda Xorijiy 
investorlar kengashining ikkinchi yalpi 
majlisi oʻtkaziladi. Shuningdek, xorijiy 
investitsiyalarni jalb qilish maqsadida 
AQSH, Yaponiya, Buyuk Britaniya, Kanada, 
Germaniya va Shvetsiya kabi davlatlarning 
salohiyatli kompaniyalari bilan tasdiqlangan 
reja asosida uchrashuvlar oʻtkazish ham 
koʻzda tutilgan. 

Bundan tashqari, joriy yil davomida 
iqtisodiyotimizga 1 milliard dollarlik grant 
mablagʻlarini jalb qilish boʻyicha kelishuvlarga 
erishish (bitim va memorandumlar imzolash), 
309 ta yirik ishlab chiqarish obyekti va quvvatini 
ishga tushirish orqali 36 mingta yangi ish 
oʻrni tashkil etish belgilangan. Shu maqsadda 
41 ta istiqbolli loyiha boʻyicha dastlabki 
hisob-kitoblar va loyihaoldi hujjatlarni ishlab 
chiqib, xorijiy investorlar va xalqaro moliya 
institutlariga taqdimot qilish rejalashtirilgan. 

Eksportni ragʻbatlantirish va tashqi iqtisodiy 
faoliyat ishtirokchilarini har tomonlama qoʻllab-
quvvatlash borasida ham tizimli ishlar amalga 
oshirilmoqda. Bu borada davlatimiz rahbarining 
qator farmon va qarorlari bilan yangi vazifalar, 
chora-tadbirlar belgilandi. Bu esa sohani 
yanada rivojlantirishda muhim ahamiyat kasb 
etmoqda. Mazkur jarayonda “Yangi Oʻzbekiston 
— raqobatbardosh mahsulotlar yurti” dasturi 
ham oʻz oʻrniga ega. Ushbu dastur yurtimizda 
eksport rivojiga oʻziga xos turtki boʻlmoqda. 
Jumladan, 2023-yilda respublika eksporti 
(maxsus eksportsiz) 16,2 milliard dollarni, 
oʻsish 104 foizni tashkil etdi. Hozirgi kunda 
dasturni kengaytirish, unda qamrab olinadigan 
korxonalar sonini 500 taga yetkazish boʻyicha 
tegishli choralar koʻrilmoqda. 

Joriy yilda ham milliy iqtisodiyotning 
eksport salohiyatini kuchaytirish hamda tovar 
va xizmatlar eksporti hajmini oshirishga alohida 
eʼtibor qaratilyapti. Ushbu maqsadni amalga 
oshirish uchun qator vazifalarni bajarish nazarda 

tutilgan. “Eksport akselerator” dasturini ishlab 
chiqish va ishga tushirish, “Yangi Oʻzbekiston — 
raqobatbardosh mahsulotlar yurti” dasturi asosida 
milliy brendlarni xorijiy bozorlarga olib chiqish 
shular jumlasidan. Yangi xalqaro standartlarni 
amaliyotga kiritish hamda 822 ta korxonada 
xalqaro standartlarni joriy qilish orqali eksport 
tarkibida tayyor va yarim tayyor mahsulotlar 
hajmini oshirish, shuningdek, xorijiy mamlakatlar 
bilan Oʻzbekiston mahsulotlari uchun sertifikat, 
boj va yigʻimlarni yumshatish boʻyicha 
muzokaralar oʻtkazish vazifalari belgilangan.

Yurtimizda xizmat koʻrsatish sohasi yuqori 
surʼatlarda rivojlanmoqda va aholi bandligini 
taʼminlashda katta ahamiyat kasb etmoqda. Joriy 
yilda bu yoʻnalishdagi ishlar yanada kengayadi.

Xususan, oʻrta va yirik shaharlar hamda 
aholisi 300 mingdan koʻp tumanlarda zamonaviy 
xizmatlar rivojlantiriladi, xizmat koʻrsatish 
sohasida 10 mingta savdo-servis obyekti tashkil 
etiladi. Shuningdek, aholi gavjum koʻchalarda 
savdo, sayilgoh va maishiy-koʻngilochar 
xizmatlarni rivojlantirish uchun boʻsh yer 
maydonlari auksion savdolarga chiqariladi. 
Yangi xizmat koʻrsatish obyektlarini tashkil 
etish uchun 2,2 mingta yer (lot) maydoni ham 
auksion savdolarga qoʻyiladi.

Mamlakatimiz ijtimoiy-iqtisodiy 
taraqqiyotida turizmning oʻrni tobora 
kengaymoqda. Mutaxassislar taʼkidlashicha, 
turizmdan topilgan daromadning 30 foizi 
odamlar qoʻliga ish haqi boʻlib qaytadi, sanoatda 
va boshqa tarmoqlarda bu 10 foizdan oshmaydi. 
Yaratilayotgan har bir yangi ish oʻrni boshqa 
tarmoqlarda yana 2 ta ish joyini hosil qilishga 
imkon beradi. 

Ana shu jihatlardan kelib chiqib, davlat 
dasturida iqtisodiy taraqqiyotni taʼminlovchi 
asosiy shartlardan biri sifatida tashqi va ichki 
turizmni yanada rivojlantirish uchun keng sharoit 
yaratishga alohida ahamiyat berilgan. 2024-yilda 
xorijiy sayyohlar sonini 10,5 millionga, turizm 
xizmatlari eksportini 2,5 milliard dollarga 
yetkazish koʻzda tutilgan. Jumladan, tibbiyot 
va taʼlim turizmi eksporti yiliga 200 million 
dollarga yetkazilib, bunda xorijiy davlatlarda 
Oʻzbekistonning turizm salohiyatini keng targʻib 
qilishga alohida eʼtibor qaratiladi. Shuningdek, 
“mehmonxona — transport — turoperator — 
savdo va servis” korxonalarining kooperatsiyasi 
asosida faoliyat yuritadigan 4 ta yirik turizm 
klasteri (majmuasi)ni tashkil etish va bu orqali 
hududlarda 600 ta yangi mehmonxona, mehmon 
uylari va xostellar tashkil etish rejalangan. 

Shu bilan birga, dastur doirasida Fargʻona, 
Andijon, Namangan viloyatlari tuman va 

shaharlarini bogʻlovchi “Oltin vodiy say-
yohlik halqasi”, Xorazm va Qoraqalpogʻiston 
boʻylab “Qalʼalar halqasi” kabi yangi turistik 
yoʻnalishlar tashkil qilinadi. Turizm sohasini 
qoʻllab-quvvatlash va uni rivojlantirish 
boʻyicha koʻrilayotgan bunday chora-tadbirlar 
tadbirkorlik imkoniyati kengayishi hamda 
iqtisodiyot yuksalishiga xizmat qiladi.

Banklarning kredit siyosatini isloh qilish 
ham davlat dasturida nazarda tutilgan muhim 
vazifalardan biri. Xususan, banklarda tijorat 
kreditlari foiz stavkasini 2-3 foiz kamaytirish, 
“yashil kreditlar”ni jalb qilish va moliya bozorini 
tartibga solishda ESG (Environmental, Social, 
Governance) tamoyillarini joriy qilish lozim. 
Shuningdek, muammoli kreditlarning oldini 
olish va salmogʻini kamaytirish maqsadida 
banklar kredit siyosatiga oʻzgartirish kiritish, 
kreditlash mezonlari (iqtisodiy asoslangani, qarz 
yuki va taʼminotiga qoʻyilgan minimal talablar)ni 
qayta koʻrib chiqish belgilangan. Oʻz navbatida, 
banklarda kredit foiz stavkalari kamaytirilishi 
tadbirkorlik subyektlari uchun muhim ijobiy 
oʻzgarish boʻladi, ularga mablagʻlarini tejash va 
daromadini koʻpaytirish imkonini beradi.

Davlat dasturi doirasida hududlarda sanoat 
sohasini rivojlantirish boʻyicha qator chora-
tadbirlar belgilangan. Hududlar imkoniyatidan 
kelib chiqib, xorijiy va mahalliy investorlarni 
jalb qilish uchun yangi investitsiyaviy loyiha 
takliflari tayyorlash lozim. Bunda hududlarning 
mavjud xomashyo salohiyati va imkoniyatini 
chuqur tahlil qilish orqali  yirik, oʻrta va kichik 
loyihalar roʻyxatini shakllantirish, konsalting 
kompaniyalarini jalb qilgan holda biznes-rejalar 
ishlab chiqish kerak. Yangi loyiha takliflarini 
xorijiy va mahalliy investorlarga taqdim qilish 
hamda ularni ishga tushirish boʻyicha amaliy 
ishlarni boshlash shular jumlasidan.

Hududlarda sanoat tarmogʻini rivojlantirish 
maqsadida tadbirkorlik subyektlariga 
qimmatbaho, rangli, noyob metallar hamda 
noruda kon va uchastkalariga (jami 200 ta) yer 
qaʼridan foydalanish uchun ruxsatnomalarni 
shaffof mexanizmlar asosida onlayn auksion 
orqali taklif etish nazarda tutilgan. 

Xulosa oʻrnida aytish mumkinki, davlat 
dasturi doirasida biznes va tadbirkorlikni qoʻllab-
quvvatlash boʻyicha nazarda tutilgan chora-
tadbirlar tadbirkorlik sohasini rivojlantirishni 
yangi bosqichga olib chiqish, ish oʻrinlari 
yaratish hamda xorijiy davlatlar bilan iqtisodiy 
aloqalarni yanada mustahkamlashga xizmat 
qiladi. Bularning barchasi pirovard natijada 
mamlakat iqtisodiyotining taraqqiy etishiga 
ijobiy taʼsir koʻrsatadi.

Qahhor JUMAYEV,
Qonunchilik va huquqiy siyosat instituti 
yetakchi ilmiy xodimi

Mamlakatimiz ijtimoiy-iqtisodiy taraqqiyotida turizmning 
oʻrni tobora kengaymoqda. Mutaxassislar taʼkidlashicha, 
turizmdan topilgan daromadning 30 foizi odamlar qoʻliga ish 
haqi boʻlib qaytadi, sanoatda va boshqa tarmoqlarda bu 10 
foizdan oshmaydi. Yaratilayotgan har bir yangi ish oʻrni boshqa 
tarmoqlarda yana 2 ta ish joyini hosil qilishga imkon beradi.

NAFASI

Sogʻligʻi, hayoti xavf ostida boʻlgan, yetim va nazoratsiz qolgan bolalarni qaramogʻiga olish boʻyicha 
“ixtisoslashgan tutingan oila” tizimi joriy etiladi. Tutingan oila maxsus sertifikatga ega 30 yoshga 
toʻlgan odamlar tomonidan tashkil etilib, unga 3-5 nafargacha bola qabul qilinadi. Ixtisoslashgan  

160 ta taʼlim muassasasida bosqichma-bosqich “gʻamxoʻrlik” guruhlari tashkil qilinadi.

2024-yil 19-aprel, 75-son

YANGI O‘ZBEKISTON

IJTIMOIY DAVLAT NEGIZI

Boshlanishi 1-betda

Nuqtayi nazar

Halollik, rostgoʻylik, or-nomus, sharm-
hayo, mehr-oqibat, mehnatsevarlik kabi barcha 
insoniy fazilatlar, eng avvalo, oilada shakllanadi. 
Oila jamiyatning boshlangʻich hujayrasi, oʻgʻil-
qizlarning axloqi, madaniy darajasi, qobiliyati, 
aql-zakovati, fikr yuritishi, xayollari, muloqoti, 
xulq-atvori, eʼtiqodi va ilmiy dunyoqarashi 
kabilarga yuqori darajada tarbiyaviy taʼsir 
koʻrsatish imkoniyatiga ega boʻlgan nurdir.

Oila hayot abadiyligini, avlodlar 
davomiyligini taʼminlaydigan, muqaddas urf-
odatlarimizni saqlaydigan, shu bilan birga, 
kelajakda qanday inson boʻlib yetishishga 
bevosita taʼsir koʻrsatadigan tarbiya oʻchogʻi. 
Oʻzbekiston milliy taraqqiyotida, insonning 
hayoti va turmushida, ayniqsa, yosh avlodning 
kamol topishida, axloqiy voyaga yetishida 
 oilaning oʻrni va vazifasi muhimligi aksioma. 
Bu jarayonning tugal yechimi oila taʼsiridan 
tashqarida yuzaga kelmaydi.

Bola tugʻilgandan boshlab oila muhitida 
yashaydi. Oilaga xos anʼanalar, qadriyatlar, 
urf-odatlar bola zuvalasini shakllantiradi. 
Eng muhimi, farzandlar oilaviy hayot 
maktabi orqali jamiyat talablarini anglaydi, 
his etadi. Chunonchi, ijtimoiy borliqning 
oilalar zimmasiga qoʻyadigan talablari ular 
manfaatlariga zid boʻlmasa, aksincha, oilalar 
farovonligi, tinchligini taʼminlashga yordam 
bersa, oilalar tomonidan ijtimoiy talablar 
qoʻllab-quvvatlanishi, ularning amaldagi ijrosini 
taʼminlash koʻrsatkichi shuncha yuqori boʻladi. 

Shu bois, mamlakatimizda jamiyatning 
muhim boʻgʻini sanalgan oilaning ijtimoiy 
negizini mustahkamlashga alohida eʼtibor 
qaratilgan. Unga asosan, milliy qadriyatlarimiz, 
nikoh va oila muqaddasligini taʼminlash, 
yosh oilalarni moddiy va maʼnaviy qoʻllab-
quvvatlash, onalik va bolalikni muhofazalash, 
oilalarda ijtimoiy-maʼnaviy muhitni 
yaxshilashga doir keng koʻlamli ishlar amalga 
oshiriladi. Bu bejiz emas. Chunki bugungi 
kunda milliy anʼana va qadriyatlarimizni 
mensimaslik, milliy va diniy qarashlari oʻzgacha 
boʻlgan yot xalqlar hayotidan koʻr-koʻrona 
andaza olish, “ommaviy madaniyat” taʼsiriga 
berilish yurtimizda asrlar davomida shakllangan 
oilaviy munosabatlarga putur yetkazmoqda. 
Bundan tashqari, ayrim yoshlarning oila, nikoh 

masalasiga yuzaki yondashayotgani, farzand 
tarbiyasiga beparvoligi, ota-onalik burchi va 
masʼuliyatini chuqur anglamasligi ham oilalar 
barbod boʻlishiga olib kelyapti.

Axir oilada kelajak egalari dunyoga keladi, 
tarbiya topadi, oʻzligini anglaydi. Zero, oila — 
davlat siyosati. Nega deganda, bashariyatning 
tirikligi, uzluksizligi — oiladan! Bordi-yu, 
oila tuzuk boʻlmasa, tarbiyaga ham eʼtibor 

Oila – jamiyatning boshlangʻich hujayrasi

Ismoil SAIFNAZAROV, 
falsafa fanlari doktori, 
professor

berilmasa, qancha buyuk boʻlsa ham bunday 
millat dunyoda uzoq yashay olmaydi. Shu 
nuqtayi nazardan, oila, ayol va farzandlarimiz 
masalasi doimo davlatimiz eʼtiborida.

Davlatimiz rahbari mahalliy kengashlar 
deputatlari joylarda mahalliy ijroiya hokimiyati 
organlari ustidan chinakam deputatlik va 
jamoatchilik nazoratini oʻrnatishi lozimligini 
bot-bot takrorlab kelyapti. Bu borada qator 
tashabbuslarni ilgari suryapti. Hududlarga 
tashriflari davomida aholi turmush sifatini 
yaxshilash, sanoatni rivojlantirish, hududlar 
infratuzilmasini yanada takomillashtirish, erkin 
va kichik sanoat zonalari, texnoparklar tashkil 
etish borasida qator tavsiyalar berish bilan 
birga oilalardagi ahvol, muammo, ayollarning 
tashvishi va quvonchi bilan ham jiddiy 
qiziqyapti. Bularning ortida oilalar kelajagini 
yaxshilash istagi yashirin, desak xato boʻlmas.

Prezidentimiz ijtimoiy himoya sohasidagi 
ustuvor vazifalar yuzasidan oʻtkazgan 
videoselektor yigʻilishida ham oila mavzusiga 
alohida toʻxtaldi. Yigʻilishda voyaga yetmagan 
qizlarni unashtirish va yaqin qarindoshlar 
oʻrtasidagi nikoh bilan bogʻliq, kelajak 
avlod salomatligiga salbiy taʼsir qilayotgan 
holatlarning oldini olish, buning oqibatlarini 
tushuntirish borasidagi ishlar lozim darajada olib 
borilmayotgani aytib oʻtildi.

Keyingi yillarda oila va xotin-qizlar 
huquqlari kafolatlari, ayollarni zoʻravonlik 
va tazyiqdan himoya qilish tizimi ancha 
kuchaytirildi. Lekin bunday holatlar hali ham 
uchrab turibdi. Zoʻravonlikka uchragan xotin-
qizlar reabilitatsiya bilan yetarlicha qamrab 
olinmagani ham ayni haqiqat. Shuning uchun 
ayollar va bolalarni tazyiq va zoʻravonlikdan 
himoyalash boʻyicha mahalla darajasida alohida 
tizim yaratishga kirishildi. Tazyiqqa uchragan 
ayollar reestri tuzilib, ularga mahallada tezkor 
kompleks xizmat koʻrsatiladi. Har bir tuman 
shifoxonasida zoʻravonlikka uchraganlarga 
tibbiy va ruhiy yordam koʻrsatish uchun tun-u 
kun ishlaydigan xonalar tashkil etiladi. Qiyin 
vaziyatdagi yosh onalarni qoʻllab-quvvatlash 
uchun “Onalar maskani” xizmatini yoʻlga 
qoʻyish topshirildi.

Oila masalasiga bu qadar jiddiy eʼtibor 
zamirida butun dunyo oila instituti inqiroziga, 
xususan, nikohlar beqarorligi, ajrashishlar 
soni ortishi, nikohsiz tugʻilishlar koʻpayishi, 
oilaviy hayot va farzand tarbiyasiga toqatsizlik 
kabi muammolar turibdi. Bunday muammolar 
millatning maʼnaviy tanazzuliga sabab boʻlishi 
mumkinligini olimlar ilmiy jihatdan asoslab 
bergan. Abdurauf Fitrat bu borada aniq va tiniq 
fikrlarni bizga meros qilib qoldirgan: “Har bir 
millatning saodati va izzati albatta shu xalqning 
ichki intizomi va totuvligiga bogʻliq. Tinchlik va 
totuvlik ana shu millat oilalarining intizomiga 
tayanadi. Qayerda oila munosabati kuchli 
intizomga tayansa, mamlakat va millat ham 
shuncha kuchli va muazzam boʻladi”. 

Demakki, ijtimoiy hayotdagi eng dolzarb 
muammolardan biri oilalardagi ajrashishlardir. 
Tahlillarga koʻra, oilaviy ajrashishlar 
koʻrsatkichlari oʻtgan yillardagiga nisbatan 
Qoraqalpogʻiston Respublikasi, Samarqand, 
Qashqadaryo, Buxoro, Toshkent va Sirdaryo 
viloyatlarida kamaygan boʻlsa, Fargʻona 
(10,2 foiz), Andijon (14,9 foiz), Xorazm (7,4 
foiz) viloyatlari va Toshkent shahrida (5,2 
foiz) ortgan. Nikohdan ajrashish sabablari 
oʻrganilib tahlil etilganda, 16 foiz holatda 
nikohlanuvchilarning oilaga tayyor emasligi, 
12,3 foiz holatda farzandsizlik, 15 foiz holatda 
uchinchi shaxs aralashuvi, 12,2 foiz holatda 
uzoq vaqt bir oila boʻlib yashamaganlik, 5,9 
foiz holatda moliyaviy va moddiy qiyinchiliklar 
hamda 2,7 foiz holatda xiyonat sabab boʻlgan. 

Shuningdek, spirtli ichimlik va giyohvandlik 
moddasi isteʼmoli sabab 2,6 foiz, tazyiq va 
zoʻravonlik bois 1,5 foiz, ommaviy yoki xorijiy 
madaniyatning salbiy taʼsiri va boshqa sabablar 
tufayli 2,1 foiz holatda oilalar barbod boʻlgan. 
Oilalardagi ajrashishlar oqibatida 30 mingdan 
koʻproq bola bugun tirik yetimga aylangan. 

Millatning umumiy baxti, saodatli ertasi 
uchun hozir harakat qilish shart. Bunda, avvalo, 

farzandlarning chiroyli muhitda oʻsishi, kamol 
topishi va ular balogʻatga yetganida oilaga 
tayyorlanishi muhim ahamiyat kasb etadi. 
Oilaviy ajrashishlarning sabablari yuzasidan 
oʻtkazilgan fundamental, amaliy va innovatsion 
tadqiqotlar muammo aksariyat hollarda 
maʼnaviy daraja, psixologiya va tarbiyaga 
bogʻliq ekanini koʻrsatadi. Achchiq haqiqat 
shuki, baʼzi yoshlar oila qurishga tayyor emas. 
Shu bilan birga, aksariyat qaynonalarning ham 
oila borasida ilmi, tajribasi yoʻq, tashqaridan 
kelgan bir qizga qanday munosabatda boʻlishni 
bilmaydi. Yaxshiyam mahalla bor, jamoatchilik 
bor.

Statistik maʼlumotlarga koʻra, bugun 
mahallalardagi xotin-qizlar faollari, “Oqila 
ayollar” harakati aʼzolari, jamoatchilik 

vakillari nizo boshlanayotgan oilalarga kirib, 
ularda qaynona, qaynota, kelin va kuyov 
bilan individual ishlash orqali oilalarni 
ajrashishgacha yetib bormay yarashtirish 
choralarini koʻrgan. Natijada ajrashish yoqasiga 
kelib qolgan 24 ming 193 oiladan 20 ming 265 
tasini yarashtirishga erishilgan.

Oilaning totuvligi bir kishi yoki bir sababga 
bogʻliq emas. Buning uchun hamma — kelin-
kuyov, ota-onalar, oila tashqarisidagilar, keng 
jamoatchilik barobar jon kuydirishi kerak. 
Xalqimiz bolajon va oilaviy qadriyatlarni hurmat 
qiladi. Ikki yoshning boshini qovushtirib, bir 
oilani barpo qilish oʻz-oʻzidan boʻlmaydi. 
Buning uchun ota-onalar, yoshi ulugʻlar koʻpdan 
koʻp maslahat va saʼy-harakatlar qiladi. Biroq 
yosh er-xotin oʻrtasidagi arzimas gap-soʻzlar 
va asossiz vajlar tufayli guldek oilaning barbod 
boʻlishi, farzandlarning yetim qolishi achinarli 
hol. Shuning uchun ota-onalar, tegishli mahalla 
fuqarolar yigʻinlari vakillari, oila va xotin-qizlar 
boʻlimlari bu masalaga hamisha masʼuliyat bilan 
yondashsa, qutlugʻ qoʻrgʻon kamroq buziladi.

Muqaddas qoʻrgʻon darz ketishiga sabab 
boʻlayotgan omillardan yana biri ilmsizlik, 
johillik, sharʼiy nikohlarning avj olishidir. Oila 
kodeksida belgilanganidek, nikoh fuqarolik 
holati dalolatnomalarini qayd etish organlarida 
tuziladi. Ming afsuski, keyingi paytlarda 
oilaviy munosabatlarga yengil-yelpi qarash 
holatlari uchramoqda. Ayrim xotin-qizlar 
oqibatini oʻylamay, sharʼiy nikoh orqali ikkinchi 
xotin boʻlish yoʻlini tanlayapti. Tasavvur 
qiling, tegishli davlat idorasida qonuniy qayd 
etilmagan nikohdan tugʻilgan farzandlarning 
taqdiri, kelajagi nima boʻladi? Tabiiyki, davlat 
qonunlari boʻyicha ular koʻpgina huquqlardan 

mahrum boʻladi, otalikni belgilash,  tugʻilganlik 
toʻgʻrisidagi guvohnomani olish, meros huquqi, 
bogʻchaga, taʼlim muassasasiga qabul qilish 
masalalarida qanchadan qancha muammolar 
yuzaga keladi. Eng yomoni, bunday bolalar 
ruhan kemtiklik, turli maʼnaviy nuqsonlar bilan 
voyaga yetadi. Ular oʻzini jamiyatning toʻlaqonli 
aʼzosiman deb his eta olmaydi.

FHDYO roʻyxatidan oʻtmagan oilalarda 
ajrashish koʻpligi va bunday hollarda ayollar 
oʻz huquqlarini himoya qila olmayotganiga 
guvoh boʻlyapmiz. Natijada qonunga zid 
qurilgan oilalar parokanda boʻlib, bolalarning 
tirik yetimga aylanishi kabi noxush holatlar 
koʻpaymoqda. Jamiyatdagi har bir soha va 
faoliyat, har bir munosabat va harakat qonun 
bilan tartibga solinadi. Qonunga boʻysunish 

majburiy, qonun oldida barcha birdek javobgar. 
Oilani, oilaviy munosabatlarni mustahkamlash 
hamda oila qurishda kuzatilayotgan illatlarning 
oldini olish maqsadida Prezident imzolagan 
qonun bilan Jinoyat hamda Maʼmuriy 
javobgarlik toʻgʻrisidagi kodekslarga 
oʻzgartirish va qoʻshimchalar kiritildi. 
Qonunda ikki yoki undan ortiq xotin bilan 
er-xotin boʻlib yashashni targʻib qilganlik 
uchun maʼmuriy javobgarlik yoki takroran 
sodir etilsa, jinoiy javobgarlik belgilandi. 
Qonunlarga kiritilayotgan bunday oʻzgarishlar 
oilalar mustahkam va sogʻlom boʻlishiga 
xizmat qiladi. Buning uchun qonunchilikdagi 
yangiliklarni aholi oʻrtasida keng targʻib qilish 
ishlarida jamoatchilik faol ishtirok etishi lozim. 
Shu bilan birga, qonun ijrosi ustidan kuchli 
jamoatchilik nazorati oʻrnatilishi kerak.

Bu borada Prezidentimizning 2023-yil 
21-dekabrdagi “Oilalarni mustahkamlash va 
xotin-qizlarning faolligini oshirish boʻyicha 
qoʻshimcha chora-tadbirlar toʻgʻrisida”gi qarori 
ham muhim ahamiyatga ega. Unga muvofiq, 
joriy yil 1-yanvardan boshlab fuqarolik ishlari 
boʻyicha tumanlararo sudlarda oilaviy nizolarni 
koʻrishga ixtisoslashgan sudyalar korpusi 
shakllantirilmoqda. 1-fevraldan esa tajriba 
tariqasida fuqarolik ishlari boʻyicha Samarqand 
shahri, Namangan tumanlararo va Mirzo 
Ulugʻbek tumanlararo sudlarining 2 nafardan 
sudyasi oilaviy nizolarni koʻrish boʻyicha 
ixtisoslashtirilgan holda ushbu sudlarda “Oila 
sudyalari” tashkil etildi.

“Oila sudyalari” aynan oilaviy nizolarni 
koʻradi, bunga qatʼiy ixtisoslashib, boshqa 
ishlarni koʻrishga chalgʻimaydi, qonun 
hujjatlari, hayotiy tajribadan kelib chiqib, bu 

toifadagi ishlarni muhokama qiladi, oilaviy 
nizolarning kelib chiqish sabablarini oʻrganadi, 
bunga imkon yaratgan shart-sharoitlarni bartaraf 
etish choralarini koʻrib boradi. Bunday tajriba 
mamlakatimiz tarixida kuzatilmagan.

Bugungi kunda ham qarindoshlar oʻrtasida 
nikoh, shuningdek, qizlarni erta uzatish holatlari 
kuzatilayotgani va bu salbiy oqibatlarga 
olib kelayotgani ushbu masalaga yanada 
teranroq nazar tashlash, yanada masʼuliyat 
bilan yondashish lozimligini koʻrsatadi. 
Bunday holatlarning oldini olish borasida 
qator ishlar qilinayotir. Erta oila qurgan 
shaxslar, shuningdek, bunga yoʻl qoʻygan ota-
onalar, taʼlim va diniy muassasa xodimlari 
javobgarlikka tortilmoqda. Oila kodeksi, 
Maʼmuriy javobgarlik toʻgʻrisidagi kodeks va 
Jinoyat kodeksiga nikoh yoshi toʻgʻrisidagi 
qonun talablarini buzganlik, yaʼni nikoh yoshiga 
yetmagan shaxs bilan nikoh tuzishga, erga berish 
yoki uylantirish, shuningdek, nikoh yoshiga 
yetmagan shaxs bilan nikoh tuzishga doir diniy 
marosimni amalga oshirish uchun javobgarlikni 
belgilovchi normalar kiritildi. Negaki nikohga 
qadam tashlayotgan har bir yigit-qiz, birinchi 
navbatda, oilaga har tomonlama, yaʼni jismoniy 
va ruhiy jihatdan sogʻlomligi, kelajakda ota-ona 
boʻlish, farzand tarbiyasi bilan shugʻullanishga 
tayyorligini obdan oʻylashi zarur. Bugun 
ayrim yoshlarimizning oila qurishga tayyor 
boʻlmasdan, erta turmush qurishi oqibatida 
hatto qarindoshlar oʻrtasidagi nikohlar ham 
ajrashishga sabab boʻlmoqda. Erta nikohning 
oldini olish uchun yoshlarga, birinchi navbatda, 
sogʻlom boʻlish zarurligi, kasb-hunarli boʻlish, 
yetuk mutaxassis oʻlaroq ota-onasi, vataniga 
xizmat qilishni oʻrgatishimiz lozim.

Sudlarning nikohdan muddat bermasdan 
ajratish holatlari deyarli uchramaydi. Buning 
ham salbiy jihatlari mavjud. Xususan, er xotinni 
muntazam urib, ogʻir tan jarohati yetkazib, 
jinoyatda jabrlanuvchi boʻlsa ham ularga muddat 
berilar yoki daʼvosi rad etilar edi. Oqibatda 
jinoyatdan jabr koʻrgan ayol yana tazyiq va 
zoʻravonlik ostida yashashga majbur boʻlardi. 
Endi bunday holatda mahalladagi xotin-qizlar 
faolining asoslantirilgan xulosasi bilan sud 
ishni soddalashtirilgan tartibda koʻrib chiqib, 
jabrlanuvchining talabi bilan muddat bermasdan 
ajratishga yoʻl qoʻyiladi. Bu ham zoʻravonlikka 
uchragan xotin-qizlar huquqlarini davlat va sud 
tomonidan samarali himoya qilishning muhim 
vositasidir. 

“Qush uyasida koʻrganini qiladi” degan naql 
bor. Oʻz navbatida, oilada shakllanib kelayotgan 
har bir inson jamiyatning asosiy boʻgʻini ekani, 
u ertaga kelajak poydevori boʻlishi lozimligi 
oilada singdirilib, uqtirib boriladi. Bugun 
davlat siyosati darajasiga koʻtarilayotgan oila 
mezonlari jamiyat mezonlari ekani yana bir bor 
isbotlanmoqda. Oilani mustahkam ushlab turish, 
kelajak avlodni benuqson tarbiyalash bevosita 
onalarimiz, ayollarimiz, xotin-qizlarimizga koʻp 
jihatdan bogʻliq. Shunday ekan, biz, avvalo, 
maʼnan yetuk, aqlan sogʻlom, fikratiyu siyratida 
dadillik ufurib turadigan, qatʼiyat va sabr-
matonatli qiz tarbiya qilmogʻimiz, ularni turli 
toʻfonlardan gul kabi asrab-avaylamogʻimiz 
lozim.

Milliy qadriyatlar asosida kamol topayotgan 
qizlarimizni ilmli qilish, ularni turli sohalarda 
oʻqitish, kasb-hunar egallashi, avvalo, oʻzi, oilasi 
uchun poydevor boʻlsa, ikkinchi tomondan, 
jamiyatda sogʻlom fikrlovchi shaxslarning 
koʻpayishiga sabab boʻladi. Oilada ham, 
jamiyatda ham har doim erkak kishi yetakchi 
ekanini anglagan holda gender tenglik tamoyili 
asosida yetishib chiqayotgan kadrlarimiz 
koʻpayishi davlat rivojlanishida muhim ahamiyat 
kasb etadi. Chunki biz oʻz gʻururiyu shaʼnini 
himoya qila olgan Toʻmarislar, aql-zakovatda 

tengsiz boʻlib, Temuriylar saltanatining asosiy 
tirgagi, maslahatgoʻyi boʻlgan Bibixonim, oʻz 
vafosi-yu sadoqati bilan dunyoni lol qoldirgan 
Nodira-yu Uvaysiylar avlodimiz. Shuni anglagan 
holda oila va uning mohiyati, har tomonlama 
ravnaqi va jipsligini taʼminlash, oilalarga eʼtibor 
xalqqa, millatga, kelajakka eʼtibor ekanini har 
birimiz teran tushunishimiz zarur. 

Mamlakatimizda oila masalasiga davlat 
siyosatining ustuvor vazifasi sifatida qaraladi. 
Buni yangi tahrirdagi Konstitutsiyada oilaga 
alohida bob ajratilganida ham koʻrish mumkin. 
Bizdan farqli oʻlaroq, koʻplab davlatlar oʻz 
konstitutsiyalarida oila masalasiga qisman oʻrin 
ajratgan boʻlsa-da, unga alohida bob ajratilgani 
kuzatilmagan. Mazkur yondashuvning oʻziyoq 
Konstitutsiyamizda oilaga “jamiyatning 
asosiy boʻgʻini” maqomi hamda “jamiyat va 
davlat muhofazasida boʻlish huquqi” bejiz 
kiritilmaganini koʻrsatadi.

Bosh qonunga muvofiq, “Davlat va 
jamiyat yetim bolalarni hamda ota-onasining 
vasiyligidan mahrum boʻlgan bolalarni boqishni, 
tarbiyalashni, ularning taʼlim olishini, sogʻlom, 
toʻlaqonli va har tomonlama kamol topishini 
taʼminlaydi, shu maqsadda xayriya faoliyatini 
ragʻbatlantiradi”. Prezidentimiz raisligida 
ijtimoiy himoya sohasidagi ustuvor vazifalar 
yuzasidan oʻtkazilgan videoselektor yigʻilishida 
ota-ona mehriga muhtoj bolalarga gʻamxoʻrlik 
masalalari koʻrib chiqilgani ham davlatimiz 
ijtimoiy adolat tamoyillariga qatʼiy rioya 
etayotganini koʻrsatadi.

Endi quyi boʻgʻindagi eʼtiborsizlik oqibatida 
joylarda qarovsiz qolib ketgan bolalarga 
vasiylik belgilanmoqda. Shuningdek, ota-
onasi migratsiyada boʻlgan, noqulay ijtimoiy 
muhitdagi oilalarda tarbiyalanayotgan, ruhiy-
jismoniy rivojlanishida qusurlari bor bolalarga 
yordam tizimi takomillashtiriladi. Bundan 
buyon joylarda vasiylik, homiylik, patronatga 
olingan hamda oilaviy bolalar uylaridagi 
bolalar bilan mahalladagi ijtimoiy xodimlar 
shugʻullanadi. Ular ota-ona oʻrnini bosuvchi 
shaxslar bola oldidagi majburiyatini qay 
darajada bajarayotganini monitoring qilib, 
baholab boradi. Buning uchun hokimliklar 
huzuridagi Vasiylik va homiylik komissiyalari 
tugatilib, ularning vakolati “Inson” markazlariga 
oʻtkaziladi.

Sogʻligʻi, hayoti xavf ostida boʻlgan, yetim 
va nazoratsiz qolgan bolalarni qaramogʻiga 
olish boʻyicha “ixtisoslashgan tutingan oila” 
tizimi joriy etiladi. Tutingan oila maxsus 
sertifikatga ega 30 yoshga toʻlgan odamlar 
tomonidan tashkil etilib, unga 3-5 nafargacha 
bola qabul qilinadi. Ixtisoslashgan 160 ta 
taʼlim muassasasida bosqichma-bosqich 
“gʻamxoʻrlik” guruhlari tashkil qilinadi. Yaʼni 
ogʻir kasalligi bor bolalarga shu guruhlarda 
qarash orqali ota-onalariga ishlashi uchun 
sharoit yaratib beriladi.

Ota-onasidan ayrilgan yoshlar hayotda oʻz 
oʻrnini topib ketishi uchun koʻmaklashish tizimi 
ham oʻzgaradi. “Yoshlarga hamrohlik” dasturi 
asosida bunday yoshlarni qoʻllab-quvvatlash 
23 yoshgacha etib belgilandi (hozir 18 yosh). 
Voyaga yetmaganlarga ijtimoiy-huquqiy 
yordam koʻrsatish markazlari “Hayot maktabi” 
sifatida qayta tashkil etiladi. Yetim va ota-ona 
qaramogʻisiz boʻlgan yoshlarning salohiyatini 
roʻyobga chiqarishga koʻmaklashish uchun 
ular tadbirkorlik va kasb-hunarga oʻqitiladi, 
dehqonchilik uchun yer beriladi. Oliygohni 
tamomlagan, ota-ona mehridan mahrum 
boʻlgan yoshlarni davlat tashkilotlariga ishga 
joylashtirish boʻyicha tizim yaratiladi. Bunday 
yoshlarga uy-joy berish tizimi ham tubdan qayta 
koʻrib chiqiladi. Bunda “Inson” markazlari 
tomonidan haqiqatan uy-joyga muhtoj yoshlar 
roʻyxati shakllantiriladi, ularga beriladigan uy-
joyning narxi bozor bahosidan kelib chiqib, 
hududlar kesimida belgilanadi. Joriy yilda bu 
maqsadlar uchun ajratiladigan mablagʻ 140 
milliard soʻmga yetkaziladi. Mutasaddilarga 
1-iyunga qadar navbatda turgan 500 nafar yetim 
bolani uy-joy bilan taʼminlash topshirildi.

Bizni quvontiradigani, Oʻzbekistonda 
hech kim eʼtibordan chetda emas. Davlat 
Konstitutsiyada belgilangan ijtimoiy himoya 
prinsiplarini roʻyobga chiqaryapti. Dunyo 
tarixini kuzatadigan boʻlsak, oila masalasiga 
yengil qaragan xalqlar va davlatlar, albatta, 
inqirozga yuz tutgani guvohi boʻlamiz. Buyuk 
imperiyalar sharmandalarcha qulashining asosiy 
omillaridan biri ham shu boʻlgan.

Har bir inson baxtli yashashga haqli. Insonlar 
baxtli boʻlsa, oilalar baxtli boʻladi. Oilalar baxtli 
boʻlsa, jamiyat mustahkam boʻladi. 

Xulosa qilib aytish mumkinki, insonlar oʻz 
kelajagini qurishda, belgilashda adashmasligi, 
oila muqaddas qoʻrgʻon ekanini anglab yetishi, 
qonunda belgilangan tartibda nikoh tuzib, 
oila va jamiyat mustahkamligi, mamlakat 
barqarorligini taʼminlashga hissa qoʻshishi 
lozim. Zero, oila hayot abadiyligini, avlodlar 
davomiyligini taʼminlaydigan, shu bilan 
birga, kelajak nasllar qanday inson boʻlib 
yetishishiga, jamiyat ravnaqiga bevosita taʼsir 
koʻrsatadigan tarbiya oʻchogʻidir. Mustahkam 
oila biz qurayotgan yangi ijtimoiy davlatning 
negizini tashkil qiladi.

sharoiti, kam taʼminlangan oila va shaxslar yetarli darajada ijtimoiy himoya qilinishi, davlat 
hokimiyati organlarining moliyaviy masalalarini toʻgʻri hal qila bilishi bilan chambarchas 

Prezidentimizning joriy yil 5-apreldagi 
“Yoshlarga yer ajratish orqali ularning 
daromadlarini oshirish va bandligini taʼminlash, 
shuningdek, yangi yer maydonlarini oʻzlashtirish 
chora-tadbirlari toʻgʻrisida”gi qarori ana shu 
gʻamxoʻrlikning yorqin namunasi boʻldi, 
desak yanglishmaymiz. Qarorga koʻra, tuman 
hokimliklari zaxirasidagi 60 ming gektar yer 
elektron onlayn auksion savdolarga qoʻyilib, 
dehqon xoʻjaliklari tashkil etish uchun yoshlarga 
ijaraga beriladi. Aniqrogʻi, dehqonchilik, bogʻ 
yoki chorvachilik bilan shugʻullanmoqchi 
boʻlgan yoshlarga yerlarni ijaraga olishi uchun 

XARAJATLAR 
SAMARADORLIGI 

Prezidentimiz raisligida 16-yanvar kuni 
2024-yilda makroiqtisodiy barqarorlik va 
iqtisodiy rivojlanishni taʼminlash boʻyicha 
ustuvor vazifalar muhokamasi yuzasidan 
oʻtkazilgan videoselektor yigʻilishida bu yil 
yalpi ichki mahsulot hajmini kamida 6 foiz 
koʻpaytirib, 100 milliard dollarga yetkazish 
maqsad qilingani taʼkidlandi. Yirik tarmoqlarda 
qoʻshilgan qiymatni 45 foizdan oshirish, 
tannarxni 15 foiz kamaytirish, jami sanoatda 
7 foiz oʻsishni taʼminlash boʻyicha vazifalar 
belgilandi.

Yigʻilishda budjet xarajatlari samaradorligi, 
moliyaviy intizom masalalari tahlil etilar ekan, 
quyidagi raqam va misollarga eʼtibor qaratildi. 
Oʻtgan yili budjetdan 1,2 trillion soʻmlik 
noqonuniy xarajat hamda 200 milliard soʻmlik 
kamomad va oʻgʻirliklarga yoʻl qoʻyilgani 
aniqlangan. Sogʻliqni saqlash, qishloq xoʻjaligi 
sohalaridagi dasturlarga ajratilgan mablagʻ 
toʻliq ishlatilmagan. Shuningdek, ishlamaydigan 
xodim yoki bajarilmagan ish uchun haq yozish, 
asossiz ssuda yoki mukofot pullari olish kabi 
holatlar koʻpaygan.

Bu borada Iqtisodiyot va moliya vazirligi 
huzuridagi Davlat moliyaviy nazorati 
inspeksiyasi faoliyati qoniqarsiz ekani koʻrsatib 
oʻtildi. Shu bois, mazkur inspeksiya Bosh 
prokuratura huzuridagi Iqtisodiy jinoyatlarga 
qarshi kurashish departamentiga oʻtkazilishi 
belgilandi. Joriy yilda budjetda koʻzda 
tutilgan 313 trillion soʻmlik xarajatning toʻgʻri 
sarflanishini nazorat qilish vazifasi qoʻyildi.

Iqtisodiyot va moliya vazirligi respublika 

MOLIYAVIY TIZIMNING 

ASOSIY BO‘G‘INI

YOSHLAR UCHUN NAVBATDAGI IMKONIYAT 

yaqin muddatda daromadga yarasha 
buromad asosida ishlashga o‘tadi(mi?) 

budjetining kunlik kirim-chiqimlariga doir 
axborotni muntazam eʼlon qilib borishni yoʻlga 
qoʻygan. Unga koʻra, joriy yilning yanvarida 
budjet taqchilligi 5,8 trillion soʻmni, fevralda 
7,2 trillion soʻmni, mart oyida esa 6,8 trillion 
soʻmni tashkil qilgan va jami 19,8 trillion 
soʻmdan oshgan. Bu budjet daromadlari oʻtgan 
yilning shu davriga nisbatan 6,8 foiz, xarajatlari 
esa 19,3 foiz oʻsganini koʻrsatadi. Mazkur 
raqamlarni 2023-yilning birinchi choragidagiga 
taqqoslaganda 2022-yildagiga nisbatan qariyb 
20 barobar koʻp.

Tadqiqotchilarning qayd etishicha, 
Oʻzbekistonda oxirgi toʻrt yilda budjet 
taqchilligi belgilangan rejalardan ortiq 
shakllanib kelmoqda. Xususan, 2023-yilda 
konsolidatsiyalashgan budjet taqchilligining 
cheklangan miqdori 3 foiz etib belgilangan 
boʻlsa-da, amalda 5,5 foizgacha oʻsgan edi.

“2024-yil uchun Oʻzbekiston Respublikasi-
ning davlat budjeti toʻgʻrisida”gi qonunga mu-
vofiq, joriy yilda konsolidatsiyalashgan budjet 
daromadlari prognozi 375 trillion soʻm, xara-
jatlari prognozi 427,5 trillion soʻm, yaʼni umu-
miy fiskal balansi yalpi ichki mahsulotga nis-
batan 4 foiz taqchillik bilan rejalashtirilgan. Bu 
jahon iqtisodiyotidagi noaniqliklar va geosiyo-
siy vaziyatning mamlakatimiz iqtisodiyotiga 
taʼsirini yumshatish, ijtimoiy himoyaga muhtoj 
aholini davlat tomonidan qoʻllab-quvvatlashni 
yanada kuchaytirish, aholi toʻlov qobiliyati 
tushib ketishining oldini olish tadbirlariga 
qoʻshimcha mablagʻlar ajratilishi, tadbirkorlar-
ga qoʻshimcha imtiyoz va preferensiyalar be-
rilishi natijasida yoʻqotishlarning kelib chiqishi 
bilan izohlanadi.

Mazkur hujjatda budjet taqchilligini qoplash 
uchun jalb etiladigan mablagʻ manbalari ham 
aniq koʻrsatib berilgan. Xususan, investitsiya 
loyihalarini moliyalashtirish uchun jalb 
qilinadigan tashqi qarz miqdori saqlab qolinib, 
taqchillikni qoplash uchun ajratiladigan 
qismini oshirgan holda, tashqi qarzning 
cheklangan hajmini 5 milliard AQSH dollari 
miqdorida, shundan 2,5 milliard dollari davlat 
budjetini qoʻllab-quvvatlash, shu jumladan, 
uning taqchilligini, qolgan qismi investitsiya 
loyihalarini moliyalashtirishga yoʻnaltirilishi 
koʻzda tutilgan. 

Uzoq muddatli davrda makroiqtisodiy va 
budjet barqarorligiga erishish uchun taqchillik 
oʻrta muddatli davrda 3 foizdan oshmasligini 
taʼminlash, buning uchun mablagʻlarni 
maqbullashtirish, daromadlar bazasini 
kengaytirish, samarasiz soliq imtiyozlari va 
preferensiyalarini bekor qilish orqali joriy 
yilga belgilangan miqdorni bosqichma-bosqich 
pasaytirib borish zarur boʻladi.

Shu yilning 2-aprel kuni Iqtisodiyot va 
moliya vazirligida boʻlib oʻtgan yigʻilishda 
taʼkidlanganidek, mamlakatdagi mavjud 
fiskal, davlat tashqi qarzi boʻyicha qoidalarni 
kengaytirish va takomillashtirish, kerak boʻlsa, 
budjet taqchilligiga nisbatan ham bu qoidalarni 
ishlab chiqish maqsadga muvofiq.

Yana shuni aytish kerakki, bu yil budjet 
taqchilligi yalpi ichki mahsulotga nisbatan 4 
foiz chegarasida tasdiqlangan boʻlib, albatta, 
bu taʼminlanishi zarur. Shu bilan birga, keyingi 
yillardan boshlab taqchillikni kamaytirib borish 
va moʻtadil darajada saqlab qolish uchun 
bu yil ham qator ishlarni amalga oshirish 
rejalashtirilgan. Bu ishlarning birinchisi 
makrofiskal risklarni baholash hisoblanadi. Bu 
boʻyicha Xalqaro moliya jamgʻarmasi bilan 
bir qancha ishlar amalga oshirilgan. Ularni 
yakunlab, nafaqat risklarni baholash, balki 
ularning taʼsirini yumshatish yuzasidan ham 
tegishli makromanyovrlarni ishlab chiqish 
boʻyicha ishlarni boshlash kerak boʻladi. Bu 
yil 2025-2030-yillarga moʻljallangan davlat 
moliyasini boshqarish tizimini takomillashtirish 
 strategiyasini ishlab chiqish ham moʻljallangan.

Bu jarayonda budjet xarajatlari 
samaradorligini oshirish hamda 2025-yilga 
kelib, budjet taqchilligini YAIMga nisbatan 
3 foizga tushirish, kelgusi yillarda esa shu 
koʻrsatkichdan oshirmaslik muhim oʻrin tutadi.

Shu oʻrinda amaldagi “2024-yil uchun 
Oʻzbekiston Respublikasining davlat budjeti 
toʻgʻrisida”gi qonunda konsolidatsiyalashgan 
budjetni shakllantirish va ijro etish bilan 
bogʻliq munosabatlar tartibga solinganini 
yodga olish maqsadga muvofiq boʻladi. Unda 
Oʻzbekiston budjetlarining 6 oylik ijrosi 
yakunlari boʻyicha daromadlari prognozi 
bajarilmagan va joriy moliya yilining oxiriga 
qadar ularning kelib tushishi uchun yetarli 

asoslar mavjud boʻlmagan hollarda respublika 
budjeti umumiy xarajatlarining 3 va undan ortiq 
foizi  miqdoridagi xarajatlarni qisqartirish Oliy 
Majlis palatalari, 3 foizdan kam miqdordagi 
xarajatlarni qisqartirish Vazirlar Mahkamasi 
qarori asosida amalga oshirilishi belgilangan.

Natijaga yoʻnaltirilgan budjetlashtirish 
boʻyicha ham muayyan ishlar amalga oshirilyapti. 
Ayrim yoʻnalishlarda pilot loyihalar boshlangan. 
Uning bosh tamoyili “budjet xarajatlarini 
boshqarish”dan “natijalarni boshqarish”ga 
oʻtishni oʻzida ifoda etadi. Bu jarayondagi 
asosiy mezon muddatlilik hisoblanadi. Sababi, 
mamlakatni rivojlantirishning strategik 
maqsadlari uzoq muddatli xususiyat kasb etyapti. 
Binobarin, 2019-yildan boshlab Oʻzbekistonda 
budjetnomani 3-yilga moʻljallab rejalashtirish 
amaliyoti joriy etildi.

Sinov tariqasida natijaga yoʻnaltirilgan 
budjetlashtirish tadbirlari rejasi 
2025-2026-yillarda Sogʻliqni saqlash va Qishloq 
xoʻjaligi vazirliklarining budjet xarajatlarini 
dasturlar kesimida ishlab chiqish va amaliyotga 
joriy etish, birinchi darajali budjet mablagʻlari 
taqsimlovchilarning 2024-2026-yillar uchun 
ulardan foydalanish bilan bogʻliq maqsadli 
indikatorlarini tasdiqlash kabi masalalarni 
qamrab oladi.

Taʼkidlanishicha, mazkur strategiya 
orqali 2026, uzogʻi bilan 2027-yilga kelib, 
davlat budjetini toʻliqligicha natijaga 
yoʻnaltirilgan budjetlashtirishga oʻtkazish 
maqsad qilingan. Davlat moliya statistikasini 
ham 2026-2027-yillarga kelib, toʻliq xalqaro 
standartlarga oʻtkazish kerak boʻladi.

TASHABBUSLI 
BUDJETLASHTIRISH

Hozirgi iqtisodiy sharoitda har bir 
hududning rivoji aholi turmush sharoiti, kam 
taʼminlangan oila va shaxslar yetarli darajada 
ijtimoiy himoya qilinishi, davlat hokimiyati 
organlarining moliyaviy masalalarini toʻgʻri hal 
qila bilishi bilan chambarchas bogʻliq. Bunda 
davlat budjetining viloyat, tuman, shahar pul 
mablagʻlari jamgʻarmasining muayyan qismi 

boʻlgan, oʻzida daromadlar manbalari va ulardan 
tushumlar miqdori nazarda tutilgan mahalliy 
moliyalashtirishning ahamiyati katta. Uning 
hisobidan fan, taʼlim, madaniyat, sogʻliqni 
saqlash, jismoniy tarbiya va sport, ijtimoiy 
taʼminot, mahalliy davlat hokimiyati organlari 
faoliyatini taʼminlash, iqtisodiyot tarmoqlarini 
rivojlantirishning maqsadli dasturlari va 
tadbirlariga mablagʻlar ajratiladi. 

Bundan toʻrt yil oldin qabul qilingan 
“2020-yil uchun Oʻzbekiston Respublikasining 
Davlat budjeti toʻgʻrisida”gi qonun bilan 
mahalliy budjetlar xarajatlari Xalq deputatlari 
kengashlari tomonidan tasdiqlanishi belgilab 
qoʻyildi. Joylardagi davlat hokimiyati organlari 
faoliyatiga bevosita bogʻliq boʻlgan hamda toʻliq 
mahalliy budjetlar ixtiyorida qoldiriladigan 
daromad turlari kengaytirildi.

Xuddi shu kezda Iqtisodiyot va moliya 
vazirligi tomonidan davlat budjeti va davlat 
maqsadli jamgʻarmalari budjetlari, ularning 
ijrosi toʻgʻrisidagi hisobotlarni oʻzida mujassam 
etgan “Ochiq budjet” axborot portali ishga 
tushirildi. Portal orqali fuqarolar nafaqat budjet 
maʼlumotlari bilan tanishib borishi, balki bu 
jarayonda bevosita ishtirok etgan holda oʻzini 
qiynab kelayotgan masalalarni hal etish uchun 
tegishli mablagʻlarni talab qilishi imkoniyati 
yaratildi. 

Prezidentimizning 2021-yil 13-apreldagi 
“Budjet jarayonida fuqarolarning faol ishtirokini 
taʼminlash boʻyicha qoʻshimcha chora-tadbirlar 
toʻgʻrisida”gi qarori bilan esa bu boradagi 
mexanizm yanada takomillashtirildi. 

— Aholini budjet jarayoniga keng jalb qilish, 
joylarda ularni qiynab kelayotgan muammolar 
yechimini aynan oʻzlarining tashabbuslari 
asosida topish imkoniyatini yaratish maqsadida 
2021-yildan tuman va shahar budjetlari 
xarajatlarining 5 foizi hamda 1-iyulidan tuman 
va shahar budjetlari qoʻshimcha manbalarining 
30 foizi bevosita fuqarolar tomonidan 
bildirilgan tadbirlarga yoʻnaltirilishi belgilab 
qoʻyildi, — deydi Iqtisodiyot va moliya 
vazirligi boʻlim boshligʻi Azim Hasanov. 
— Jamoatchilik fikri asosida shakllangan 
tadbirlarni moliyalashtirishga yoʻnaltirish 
uchun 2021-yildan har bir hududdan bittadan —  

14 ta tuman va shaharda “Tashabbusli budjet” 
loyihasi tajriba tariqasida oʻtkazilgan boʻlsa, 
keyingi yildan boshlab bu jarayon har yili ikki 
mavsumda oʻtkazib kelinyapti. 

2022-yildan boshlab tuman va shaharlar 
budjetlari parametrlarida hududiy ichki yoʻllarni 
taʼmirlash uchun ajratiladigan mablagʻlarning 
50 foizi “Ochiq budjet” axborot portalining 
“Mening yoʻlim” loyihasi orqali jamoatchilik 
fikri asosida taʼmirlashga yoʻnaltirilishi qatʼiy 
belgilab qoʻyildi. Oʻtgan yildan qayerda ichki 
yoʻl qurish, qaysini taʼmirlashni odamlarning 
oʻzi hal qiladigan boʻldi. Joriy yildan esa bu 
dastur “Tashabbusli budjet” loyihasi bilan 
birgalikda oʻtkaziladigan boʻldi.

Davlatimiz rahbarining oʻtgan yil 
24-oktyabrdagi “Jamoatchilik fikri asosida 
shakllantiriladigan loyihalarni moliyalashtirish 
koʻlamini kengaytirish chora-tadbirlari 
toʻgʻrisida”gi qaroriga muvofiq, 2023-yildan 
boshlab “Obod qishloq” va “Obod mahalla” 
dasturlari doirasida moliyalashtiriladigan 
tadbirlar jamoatchilik fikri asosida “Ochiq 
budjet” axborot portali orqali ovoz berish yoʻli 
bilan aniqlanishi ham nazarda tutilgan.

Raqamlarni umumlashtiradigan boʻlsak, 
2021-2023-yillar davomida “Tashabbusli 
budjet” jarayonlari uchun davlat budjetidan 
qariyb 8 trillion soʻm yoʻnaltirildi. Mazkur 
mablagʻ doirasida jami oʻn mingga yaqin loyiha 
gʻolib deb topilib, besh mingdan ortiq mahallada 
ijtimoiy muammolar bartaraf etilishiga erishildi.

Joriy yilda esa bu maqsadlar uchun ajratilgan 
jami mablagʻ 8 trillion soʻmni tashkil etyapti. 
Uning birinchi mavsumi uchun jami 3 trillion 
373 milliard 305 million soʻmdan ziyodroq pul 
ajratildi. Oʻtkazilgan tanlovda 2254 mahalla 
boʻyicha jami 2770 loyiha gʻolib deb topildi. 
Ovoz berish jarayonida 11,7 million aholi 
ishtirok etdi.

Endi “Yashil makon” umummilliy loyihasini 
amalga oshirishda respublika budjetidan har 
yili ajratiladigan mablagʻning kamida 50 foizi 
“yashil bogʻ” va “yashil jamoat parklari” tashkil 
qilish uchun “Ochiq budjet” axborot portali 
orqali jamoatchilik fikri asosida ishlab chiqilgan 
“Mening bogʻim” loyihalarini moliyalashtirishga 
yoʻnaltiriladi.

Koʻrinib turibdiki, “Tashabbusli budjet” 
jarayonlari fuqarolarning turmush darajasini 
yaxshilashda tezkorlik bilan natijaga erishish 
mumkin boʻlgan mexanizm sifatida shakllanib 
bormoqda. Bu orqali budjet mablagʻi aynan 
jamoatchilik fikri asosida fuqarolar tomonidan 
dolzarb deb topilgan muammolarni hal etish 
uchun manzilli yoʻnaltirilishiga, ajratilgan 
mablagʻdan foydalanishda jamoatchilik nazorati 
kuchayishiga erishilmoqda.

Iqtisodiyot fanlari doktori Nodirbek 
Rasulov taʼkidlaganidek, budjet ochiqligi 
islohotlari, birinchidan, davlat budjeti samarali 
ishlatilishini taʼminlasa, ikkinchidan, jamoat 
nazorati kuchayishiga olib keladi, uchinchidan, 
fuqarolar yordamida uzoq yillardan buyon hal 
boʻlmayotgan ijtimoiy muammolar yechilishiga 
imkoniyat yaratiladi. Budjet ochiqligi amaldorlar 
tomonidan xalq puli talon-taroj qilinishiga 
jiddiy toʻsiq boʻlishi bilan xalq manfaatlariga 
xizmat qiladi. Shuning uchun aholi turmush 
farovonligini yaxshilash, ijtimoiy muammolarini 
hal etish, ularga munosib yashash sharoitlarini 
yaratish maqsadida budjetdan ajratiladigan 
mablagʻni taqsimlash jarayonida fuqarolarimiz 
ishtirokini kengroq taʼminlash muhim ahamiyat 
kasb etadi.

Munosabat

Abdurauf QORJOVOV,
sharhlovchi

Yoshlarning bandligini taʼminlash orqali daromadlarini 
oshirish, pirovardida turmush farovonligini yaxshilash 
“Oʻzbekiston — 2030” strategiyasi hamda “Yoshlar va biznesni 
qoʻllab-quvvatlash yili” davlat dasturida ham ustuvor vazifa 
sifatida koʻrsatib oʻtilgan. Bugun yosh avlodning oʻz iqtidorini 
namoyish etgan holda baxtli, farovon turmush kechirishiga 
koʻmaklashish davlatimiz diqqat-eʼtiborida. 

Zokir ALLAMURODOV, 
Oʻzbekiston fermer, dehqon xoʻjaliklari
 va tomorqa yer egalari kengashi boʻlim boshligʻi

moliyaviy koʻmak ajratiladi, yetishtirgan 
mahsulotlarini sotishi uchun xaridor topishda 
ham yordam koʻrsatiladi.  

Yer maydonini ijaraga berish “E-auksion” 
elektron savdo platformasi orqali amalga 
oshiriladi. Auksion savdolar “mahalla 
yettiligi”ning tavsiyasi bilan shakllantiriladigan 
roʻyxatga kiritilgan yoshlar (talabgorlar) 
oʻrtasida oʻtkaziladi. Onlayn auksion savdo 
gʻoliblari  yer uchastkasi narxini 10 yil muddatga 
teng ulushlarda foizsiz boʻlib-boʻlib toʻlashi 
mumkin. Dehqonchilik qilmoqchi boʻlgan 
yoshlarga mahsulot yetishtirish uchun  tijorat 

 banklari tomonidan 7 yil muddatga 100 million 
soʻmgacha kredit ajratiladi. “Mahalla yettiligi” 
ajratiladigan yer maydonini belgilashga 
kafil hamda olingan kreditlardan samarali 
foydalanilganiga javobgar hisoblanadi.   

Yer ijaraga olishni maqsad qilgan ayrim 
yoshlar dehqonchilik, bogʻdorchilik yoki 
chorvachilik borasida yetarli tajribaga ega 
boʻlmasligi mumkin. Shuni hisobga olgan 
holda, ular “Agrobank” ATBning “Fermerlar 
maktabi”, “Suvchilar maktabi”, agrar sohada 
kadrlar tayyorlaydigan OTMlar va hududlardagi 
kichik biznesga koʻmaklashish markazlarida 
tashkil etiladigan oʻquv kurslariga yoʻnaltirilib, 
bilim va malakasi oshiriladi. Shuningdek, agrar 
sohadagi va boshqa oliy taʼlim muassasalari 
huzuridagi oʻquv-tajriba uchastkalarida bogʻ 
va tokzorlar barpo etish, sabzavot, kartoshka, 
dukkakli, moyli ekinlar yetishtirish boʻyicha 
koʻrgazmali dala maydonlarida tez-tez boʻlib, 
qishloq xoʻjaligi mahsulotlari yetishtirish 
borasidagi amaliy tajribalarini shakllantiradi va 
yanada mustahkamlaydi. 

Yoshlar uchun yana bir imtiyoz. Yerdan 
ziroat undirmoqchi boʻlganlarga minitexnika, 
urugʻ va koʻchat xarid qilish uchun “Yoshlar 
daftari” jamgʻarmasidan 5 million soʻmdan 
subsidiya, Fermer, dehqon xoʻjaliklari va 
tomorqa yer egalarini qoʻllab-quvvatlash 
jamgʻarmasidan 33 million soʻmgacha kredit 
ajratiladi. Ularga fermerlar kengashi va 

“Agrobank” ATB tomonidan joylarda 167 ta 
agromarkaz orqali xususiy sektorni jalb qilgan 
holda urugʻ, koʻchat yetkazish, mineral oʻgʻit 
berish, minitexnika va agronom xizmatlari 
yoʻlga qoʻyilib, yetishtirgan mahsulotini xarid 
qilish uchun qayta ishlovchilar hamda eksport 
qiluvchilar biriktiriladi. Ushbu maqsadlar uchun 
Yoshlar ishlari agentligi jamgʻarmasidan 50 
milliard soʻmgacha, Oʻzbekiston fermer, dehqon 
xoʻjaliklari va tomorqa yer egalari kengashi 
huzuridagi jamgʻarmadan 60 milliard soʻmgacha 
mablagʻ yoʻnaltiriladi. 

Talabgor yoshlarga sabzavot, kartoshka, poliz 
ekinlari, gul, koʻkatlar, makkajoʻxori, dukkakli 
va moyli ekinlar, dorivor oʻsimliklar yetishtirish 
hamda sugʻoriladigan yer, bogʻdorchilik-
uzumchilik yoʻnalishlari uchun koʻp yillik 
daraxtzorlar yoki samarasiz yer maydonlari, 
chorvachilik yoʻnalishlari uchun ozuqa ekinlari 
yetishtirishga moʻljallangan lalmi, boʻz, yaylov 
va yangi oʻzlashtirilgan yer maydonlarini 30 
yil muddatgacha “Bir massiv — bir mahsulot” 
tamoyili asosida ijara olishga ruxsat beriladi.  

Viloyat hokimliklari ijaraga berilgan  yerlarni 
suv bilan taʼminlash uchun quduq qazish, 
sugʻorish tarmoqlarini tiklash, elektr tarmogʻi 

tortish, suv tejovchi texnologiyalarni joriy 
etish borasida ijarachi yoshlarga koʻmakdosh 
boʻladi. Shuningdek, Soliq kodeksiga muvofiq, 
tomchilatib sugʻorish texnologiyalari joriy 
etilgan hamda qishloq xoʻjaligi maqsadlari 
uchun yangi oʻzlashtirilgan yerlar besh yil 
muddatga yer soligʻidan ozod etiladi.

Elektron auksion savdolar orqali ijaraga 
yer olgan yoshlar oʻzlari turgan daftarlardan 
chiqarilmaydi hamda ular qonunchilikda 
belgilangan barcha imtiyoz va preferensiyalardan 
foydalanish huquqini saqlab qoladi. Yoshlarning 
yerdan samarali foydalanayotgani, ekin turlari 
va olinayotgan samaralar Yoshlar ishlari 
agentligining “Yosh fermerlar” platformasi 
orqali nazorat qilib boriladi.    

Shu oʻrinda yana bir taklifni oʻrtaga 
tashlamoqchiman. Bugun mamlakatimizning  
turli hududlarida ayrim fuqarolar tomonidan 
dehqon xoʻjaligi sifatida qayd etilib, aslida, 
yaylov sifatida foydalanilayotgan  yuzlab gektar 
yer mavjud. Ular yolchitib soliq ham toʻlamaydi. 
Agar shu yerlar dehqonchilik, bogʻdorchilik 
yoki chorvachilik qilmoqchi boʻlganlarga loaqal 
10 sotixdan ajratib berilsa, undan foydalanish 
samaradorligi hamda yosh oilalarning daromadi 
yanada ortgan boʻlardi. 

Bir soʻz bilan aytganda, mazkur qaror bilan 
yigit-qizlarimiz qishloq xoʻjaligi mahsulotlarini 
yetishtirishdan sotishgacha boʻlgan zanjirni 
qamrab oluvchi yangi tizim orqali qoʻllab-
quvvatlanib, bandligi taʼminlanadi va 
turmush farovonligi oshiriladi. Pirovardida 
ular yetishtirayotgan oziq-ovqat mahsulotlari 
xalqimiz dasturxoni toʻkinligiga xizmat qiladi.

Xalqimizda “Bir bolaga yetti mahalla ota-ona” degan hikmat  bor. Uning zamirida 
har bir oʻgʻil-qizning yurish-turishi, taʼlim-tarbiyasiga befarq boʻlmaslik, mehr-
eʼtibor koʻrsatish kabi odob-axloq xislatlari mujassam. Bu yoshlar tarbiyasiga jiddiy 
eʼtibor berish naqadar muhim ekanidan dalolat. Loqaydlik, yoshlarni oʻz holiga 
tashlab qoʻyish koʻplab koʻngilsizliklarga olib kelishi tabiiy. 

Oʻzbekiston konsolidatsiyalashgan 
budjetining 2024-yilgi daromadlari 
375 trillion, xarajatlari 427,6 trillion, 
taqchilligi 52,6 trillion soʻm yoki 
yalpi ichki mahsulotga nisbatan 4 
foiz miqdorida belgilangan. Shundan 
daromadlar 270,7 trillion soʻm yoki 
yalpi ichki mahsulotga nisbatan 
20,8 foiz, xarajatlari 313 milliard 
soʻm miqdorida rejalashtirilgan. 
Xarajatlarning 48 foizdan ortigʻi yoki 
151,5 trillion soʻmi ijtimoiy sohaga 
yoʻnaltirilishi nazarda tutilgan.
 Belgilab olingan ustuvor 
yoʻnalishlarning eng asosiysi — 
makroiqtisodiy barqarorlikni 
taʼminlash. Pirovard maqsad 
— aholi farovonligini yaxshilash. 
Makroiqtisodiy barqarorlik va aholi 
farovonligiga koʻp jihatdan yalpi ichki 
mahsulotning oʻsishi orqali erishiladi.

Ota-onalar ham farzandlari taʼlim-tarbiyasini oʻquv muassasasiga butunlay topshirib qoʻymasdan, 
bugunning tili bilan aytganda, ularga motivatsiya bersa, ustozlarning ulugʻligini va uning oʻqishi 
nafaqat oʻzi, balki yurt kelajagi uchun kerakligini tez-tez eslatib tursa, nur ustiga nur boʻlardi.

2024-yil 19-aprel, 75-son

Boʻlgan voqea...
Mahallamizda Xolmat aka degan traktorchi 

yashardi. Besh qizdan keyin “qoʻchqordek”  
oʻgʻil koʻrdi. Bu  xursandchilikka butun mahalla 
esh boʻldi. 

...Shokir oilada aytgani-aytgan, degani-
degan qabilida oʻsib-ulgʻaydi.  Ishga boʻyin 
bermay, haftalab uyga kelmaslik, begona 
kimsalar bilan oshno boʻlish odatini chiqardi. 
Mahalla kayvonilari oʻrtaga tushib, tartibga 
chaqirmoqchi boʻlganda, onasi roʻyixushlik 
bermadi. “Esi kirib qolar”, deb koʻpning 
raʼyini qaytardi. Nazoratsizlik, eʼtiborsizlikdan 
ruhlangan oʻsmir oʻgʻirlik va qimor oʻynashni 
odat qildi. Qurilish brigadiri uning kirdikorlarini 
otasiga bayon qildi, bu gap unga malol keldi.

— Qimorni  oʻgʻil bola oʻynaydi-da, — deb 
eʼtibor bermadi, toʻgʻri xulosa chiqarmadi. 
Avvaliga tuxum, tovuq, keyinroq qoʻy oʻgʻirlab 
qoʻlga tushdi. Sud hukmiga  koʻra, ozodlikdan 
mahrum qilinganida esa kech boʻlgandi.

Shokir shu ketganicha oʻn yildan ortiq 
qishloqqa yoʻlamadi. Farzand dogʻida xasta 
boʻlgan ota-onasi yorugʻ olamdan koʻz 
yumganida ham u qamoqxonada  edi...

Bu voqeaning boʻlib oʻtganiga chorak 
asrdan oshdi. Ammo mahallamizda boʻlayotgan 
toʻy-hasham va jamoatchilik orasida hanuzga 
qadar ushbu voqeadan toʻgʻri xulosa chiqarish, 
yoshlarning yurish-turishi, odob-axloqi, taʼlim, 
kasb-hunar oʻrgatishga hamma  birdek masʼul 
ekani bot-bot takrorlanadi.

Hayot-mamot masalasi
Maʼrifatparvar jadid bobomiz Abdulla 

Avloniyning “Tarbiya biz uchun yo hayot — yo 
mamot, yo najot — yo halokat, yo saodat — 
yo falokat masalasidir” degan chuqur  maʼnoli 
soʻzlari bugun ham oʻz ahamiyatini yoʻqotgani 
yoʻq.

Chunki taʼlim va tarbiya masalalariga 
 eʼtiborsiz qaralgan har qanday jamiyatda 
yuzaga keladigan koʻngilsizliklar, u keltirib 
chiqaradigan zararli oqibatlar koʻpchilikka ayon. 
Shunday ekan, tarbiya masalalari bilan boʻsh 
paytda emas, har daqiqada shugʻullanish zarur 
va shart.

Inson qadri uchun

BO‘SH PAYTDA EMAS, 
har daqiqada shug‘ullaniladigan masala

Xalqimizda “Bir bolaga yetti mahalla ota-ona” degan hikmat  bor. Uning zamirida 
har bir oʻgʻil-qizning yurish-turishi, taʼlim-tarbiyasiga befarq boʻlmaslik, mehr-
eʼtibor koʻrsatish kabi odob-axloq xislatlari mujassam. Bu yoshlar tarbiyasiga jiddiy 
eʼtibor berish naqadar muhim ekanidan dalolat. Loqaydlik, yoshlarni oʻz holiga 
tashlab qoʻyish koʻplab koʻngilsizliklarga olib kelishi tabiiy. 

Olimlarning aniqlashicha, ayrim ota-onalar 
bir sutkada farzand tarbiyasi uchun faqatgina 
oʻn ikki daqiqa vaqt ajratarkan. Bu, asosan, 
dasturxon atrofida oʻtirganda, bola koʻchaga 
chiqayotganda, maktabga ketayotgandagi 
beriladigan kichik tanbehlar ekan, xolos.

Mamlakatimizda bu boradagi ish tutumi 
oʻzgardi. Milliy qadriyatlarga asoslangan taʼlim-
tarbiyaga har qachongidan-da muhim boʻlgan 
vazifalardan biri sifatida eʼtibor qaratilyapti, 
ilgʻor tajribalar, yangi tashabbuslar qoʻllab-
quvvatlanyapti.

Oʻzbekiston yoshlar mamlakati sifatida 
dunyo hamjamiyatida oʻz oʻrni va mavqeiga 
ega. Nafaqat yurtimiz, balki dunyo miqyosida 
ham ilm-fan, sport, zamonaviy texnika va 
texnologiyalar sohasida olamni lol qoldirayotgan 

minglab yoshlarimiz hayot yoʻli va ish amallari 
koʻpga ibratli. 

Har bir bola 
otaliqqa olindi

Fargʻonada otaliqqa olingan yoshlar bilan 
ishlashni samarali tashkil etish boʻyicha 

yagona yondashuvning namunaviy tajribasini 
shakllantirishga bagʻishlangan yoshlar forumi 
boʻlib oʻtdi. 

Bu bejiz emas, albatta. Joriy yil boshida 
davlatimiz rahbari raisligida oʻtkazilgan 
Xavfsizlik kengashining kengaytirilgan 
yigʻilishida yurtimizdagi 4 million yoshni 
4 ta sektor kesimida 6 ta huquq-tartibot va 
mudofaa organiga otaliqqa biriktirib, yangicha 
yoʻnalishda ishlash tizimi belgilab berilgan edi. 
Shu kunga qadar hamkor tashkilotlar bilan bir 
qancha chora-tadbirlar amalga oshirilib, yoshlar 
hayotida sezilarli oʻzgarishlar boʻy koʻrsatdi.

Har bir yosh hayot tarzi bilan yaqindan 
tanishish, muammolarini eshitib, fikrlarini 
hisobga olib, talab va takliflari asosida qarorlar 
qabul qilinyapti. “Yoshlar balansi” asosida 
barcha davlat idoralari, korxona, tashkilot va 
muassasalar rahbarlariga yoshlarni biriktirib, 
ularga har tomonlama koʻmaklashib borishga 
huquqiy asos yaratib berildi. Yoshlar “yashil”, 
“sariq” va “qizil” toifalarga ajratilib, har biri 
bilan yakka tartibda ishlash amaliyoti joriy etildi.

Bu yoʻnalishda Fargʻona viloyatida eʼtirof 
etish kerak boʻlgan jihatlar koʻp.  Yoshlar 
bilan xonadonbay, onlayn suhbatlar oʻtkazilib, 
aniqlangan  muammolarni  hal etish boʻyicha 

“yoʻl xarita”lari tasdiqlandi. Aniqlangan  
ijtimoiy va maishiy muammolarni “mahalla 
yettiligi” hamda tegishli tashkilotlar bilan 
hamkorlikda hal etish choralari koʻrilmoqda. 
Biriktirilgan yoshlarni vatanparvarlik ruhida 
tarbiyalash boʻyicha maʼnaviy-maʼrifiy, sport, 
harbiy, madaniy hayot bilan bogʻliq koʻplab 
ishlar qilinyapti. Mahallalarda kichik kutubxona, 
kitob va maʼnaviyat burchaklari tashkil etildi.

— “Mahalla yettiligi” hamkorligida 
yoshlarning muammolari va qiziqishlarini 
aniqlash maqsadida xonadonbay xatlovlar 
oʻtkazildi. Nafaqat bandlik va ijtimoiy holati, 

balki iqtidori, xohish-istagidan kelib chiqib, 
har bir yoshning qiziqishi oʻrganildi, — deydi 
Yoshlar ishlari agentligi Fargʻona viloyati 
boshqarmasi boshligʻi Muhammadamin 
Gʻaniyev. — Mahallalarda qanday loyiha 
va tadbirlarni tashkil etish taklifini bevosita 
yoshlarning oʻzi bermoqda. Oʻtkazilgan xatlov 
davomida 916 ming yosh haqidagi maʼlumotlar 
shakllantirilib, “Yoshlar balansi” platformasi 
orqali toʻliq elektronlashtirildi. Oʻtgan qisqa 
vaqt davomida 4 mingdan ortiq yosh kafolatli 
ish oʻrinlariga joylashdi, 1131 nafari kasb-
hunarga oʻqitildi, 16 ming  289 nafariga turli 
ijtimoiy-iqtisodiy koʻmak koʻrsatildi.  

Birgina Fargʻona viloyatida 325 ming 
yosh huquq-tartibot va mudofaa organlari 
hamda ularning quyi boʻlinmalari xodimlariga 
taqsimlanib, shaxsan otaliqqa olinishi va 
kafil boʻlishi orqali ularda vatanparvarlik, 
daxldorlik va qonunga hurmat kabi ezgu 

tuygʻular shakllantirilishiga erishildi. 
Yoshlarning muammolaridan kelib chiqib, 
bandligini taʼminlash, kasb-hunarga oʻrgatish, 
ular uchun infratuzilma obyektlarini yaratish, 

kam taʼminlangan oilalarda yashovchilarni 
aniqlab, ijtimoiy koʻmaklashish  orqali hayotga 
yoʻnaltirish tadbirlari amalga oshirilmoqda. 

— Otaliqdagi yoshlar bilan kuzatilayotgan 
muammo va kamchiliklarni bartaraf etish, 
oʻzaro hamkorlikni mustahkamlash borasida 
oʻrtoqlashyapmiz, tajriba almash yapmiz, — 
deydi Milliy gvardiya Fargʻona viloyati  boʻyicha 
boshqarmasi boshligʻi polkovnik Shavkatjon 
Akbarov. — Ayni kunda viloyatdagi 115 ta 
mahallada istiqomat qiluvchi 30 ming 434 yosh 
bilan tizimli ishlashni tashkil etish maqsadida 
ishchi guruh tuzildi, masʼullar belgilanib, 
tegishli hujjatlar yaratildi. Mahallalarga 
Milliy gvardiyaning 374 xizmatchi va xodimi 
buyruq asosida biriktirildi. Ular mahalladagi 
yoshlarning yashash, oʻqish, ish joyiga 
bevosita kelib, turmush tarzi, sogʻligʻi, oʻqish 
va ishlashi uchun shart-sharoiti hamda oilaviy 
ahvolini oʻrganib, maʼnaviy koʻmaklashib, 

vatanparvarlik tuygʻularini targʻib etib kelyapti. 
Harbiy qismlarda yoshlar uchun ochiq eshiklar 
kuni, huquqiy targʻibot, vatanparvarlik, “Milliy 
gvardiyada bir kun” tadbirlari oʻtkazildi. 
Fargʻona va Qoʻqon shahri, Oʻzbekiston, 
Beshariq va Oltiariq tumanlaridagi bittadan 
maktabda  “Milliy gvardiya sinflari”, Bagʻdod 
tumanida “Manguberdi izdoshlari” maktabi 
Milliy gvardiya otaligʻiga olindi. “Rahbar va 
yoshlar” uchrashuvi davomida 11 yosh Milliy 
gvardiyaning 5 mingdan ortiq kitob fondiga ega 
kutubxonasiga aʼzo boʻldi. Albatta, erishilgan 
yutuqlarimiz koʻp. Bu masʼuliyatli ishlarda 
nafaqat huquq-tartibot organlari, balki ota-ona, 
mahalla, taʼlim tashkilotlari, ishlab chiqarish 
jamoalarining ham oʻzaro hamkorligi muhim 
ahamiyatga ega.

Rustamjon Neʼmatjonov harbiy xizmatni 
oʻtab kelgach, somsapazga yordamchilik  
qilib kun oʻtkazib keldi, topgani roʻzgʻordan 
ortmaydi. Oila hayot tarzi bilan tanishgan 
Milliy gvardiya vakillari Rustamni qoʻriqlash 
xizmatining soqchilik vazifasiga ishga qabul 
qildi.

Oynurbegim Akbarova Fargʻona shahridagi 
45-umumtaʼlim maktabining 10-sinfida oʻqiydi. 
Oila ijtimoiy himoyaga muhtoj. Uning boshqa 
yoshlar qatori zamonaviy noutbukda mustaqil 
til oʻrganishga ishtiyoqi baland. Biroq oilaning 
iqtisodiy ahvoli uni xarid qilish imkonini 
bermayotgandi. Davlat soliq inspeksiyasi bu 
qizni otaliqqa olib, unga zamonaviy noutbuk 
sovgʻa qildi.

— Bizga koʻrsatilayotgan eʼtibor va 
gʻamxoʻrliklar hayotda oʻrnimizni topishda 
oʻziga xos imkoniyatlar bermoqda, — deydi 
Qoʻqon shahri “Oʻrmonbogʻ” mahalla fuqarolar 
yigʻinida yashayotgan Nabijon Nazirov. — 
Novvoylik qilaman, lekin mustaqil ishlash 
uchun joy masalasida ayrim qiyinchiliklarga 
duch kelayotgandim. Vakillar bilan uchrashuvda 
mahallamizdagi eski binoni vaqtincha 
foydalanish uchun berishsa, novvoyxona 
ochib ishlamoqchiligimni aytdim. Istagim 
qanoatlantirildi. Ayni kunda aholiga xizmat 
qilish bilan birga, mahallamizdagi yoshlarga 
hunar sirlarini oʻrgatyapman.

Dildora Mamajonovaning ota-onasi nogiron. 
Shunga qaramay, ota-ona ikki farzandi kamoli 
yoʻlida halol mehnati bilan roʻzgʻor tebratyapti. 
Dildora 10-sinf, singlisi 3-sinfda oʻqiydi. 
Ota-onasi bilan birga bir xonali uyda yotish, 
ovqatlanish, dars qilishlariga toʻgʻri keladi. 
Oilada boʻlgan huquq-tartibot organi vakillari 
ularga munosib shart-sharoitlar yaratib berish 
maqsadida chala qolgan qurilish ishlarini tugallab, 
shinam xona jihozlab berdi. Qizlar uchun yotoq 
anjomlari, dars tayyorlash uchun stol-stul, gilam 
va pardalar olib berildi. Dildora “Najot taʼlim” 
oʻquv markazida til oʻrganishga jalb etildi. 
Bundan tashqari, xonadon hovlisi taʼmirlandi. 

Sirasini aytganda,  yoshlar baxtu iqboli 
yoʻlidagi islohotlar minglab yigit-qiz koʻngliga 
quvonch va shodlik tuygʻularini olib kirmoqda. 
Hayotda oʻz oʻrinlarini topish, har jihatdan yetuk 
va barkamol boʻlib voyaga yetishlarida yangi 
imkoniyat eshiklarini ochmoqda.

Rasuljon KAMOLOV,
“Yangi Oʻzbekiston” muxbiri

Maqolangizni o‘qidim 

Baʼzi soʻzlar borki, biri aytilganda 
ikkinchisi koʻz oldimizga keladi. 
Masalan, qush desak, xayolimizda 
osmon ham gavdalanadi. Ammo 
tabiatda uchmaydigan qushlar ham 
koʻp. Uyda boqiladigan parrandalar, 
tuyaqushlar, pingvinlar... Bular 
biz biladiganlarimiz, xolos. Fanda 
ularning evolyutsiya jarayonida uchish 
qobiliyatini yoʻqotgani taʼkidlanadi. 

Gulnur AMETOVA, 
Berdaq nomidagi Qoraqalpoq 
davlat universiteti talabasi

Ajdodlarimiz ilm-fanda buyuk kashfiyotlar 
qilib, ikki bora Renessansga asos solgan edi. 
Masalan, Mirzo Ulugʻbek oʻz rasadxonasida 
1018 ta yulduzni oʻrganib, “Zij” asarini yozib 
qoldirgan. Keyin nimadir boʻldi-yu, biz 
ularga oʻxshamay qoldik. Ilmga chanqoqlik, 
yaratuvchanlik qobiliyati qayergadir yoʻqoldi. 
Boshqa xalqlar esa bobolarimiz qoldirgan ilmiy 
merosni oʻrganib, olamshumul yangiliklar 
yaratmoqda. 

Baʼzilar turgʻun holatda qolishimizga 
xonliklar davridagi urushlar, sobiq ittifoq 
zamonidagi ogʻir vaziyatni sabab qilib 
koʻrsatadi. Albatta, ushbu omillarning taʼsiri 
yoʻq emas. Lekin bugun-chi? Yurtimiz tinch, 
imkoniyatlar yetarli. Nega shunda ham fazoga 
uchmayapmiz? 

“Yangi Oʻzbekiston” gazetasida (2024-yil 16-
mart) chop etilgan “Biz fazoga qachon uchamiz?” 
sarlavhali maqolada bizni qiynayotgan savol 
tahlil qilingan. Muallif qanotimizni qayirib 
turgan kamchiliklarni birma-bir sanab chiqadi. 
Orzu-havas, toʻy-hasham, taʼlim va tarbiya 
uygʻunligi yoʻqligi… 

Afsuski, mazkur muammolar anchadan 
buyon jamiyatimizning ogʻriqli nuqtasi boʻlib 
kelmoqda. Bir asr avval ham jadid bobolarimiz 
oʻlkani jaholat va qoloqlikdan olib chiqish, 
millatimizni gʻaflat botqogʻidan qutqarish 
uchun bor kuch va imkoniyatlarini safarbar 
etgan. Buxoriyning “Ilmdan boshqa najot yoʻq 

ekan. Ilmga chanqoq bu yigitga juda achindim. 
Oʻqishga kirib, OTMga nomiga borib-kelib 

yurganlarning ham koʻpini koʻrganmiz. Kimdir 
hech narsani oʻylamasdan oʻqishni istaydi, 
yana kimdir shunday imkoniyati boʻlsa-da, 
undan foydalanmaydi. Baʼzilar hatto oilaviy 
holat sabab oʻqish uchun hujjat topshirib ham 
koʻrmaydi. 

Yana bir jiddiy masala — jamiyatimizda 
shakllanib qolgan notoʻgʻri qarashlar. Oxirgi 
yillarda qizlar taʼlimiga jamiyatimizda ijobiy 
munosabat shakllangan boʻlsa-da, hali-hamon 
ularning oʻqishidan koʻra turmush qurishiga 
xayrixoh yurtdoshlarimiz yoʻq emas. Men 
tengi qoʻshni qizning orzulari bilan hech kim 
qiziqmadi: maktabni bitirishi bilan uzatildi. 

Keyin bilsam, bu qaror uning buvisidan 
chiqqan ekan. Aytishlaricha, koʻp oʻqigan 
qizning turmushga chiqqisi kelmay qolar 
emish… 

Aslida, taʼlimning ahamiyatini tushungan 
qiz oʻqiydi va oʻqimishli, bilimli farzandlarni 
tarbiyalashni istaydi. Shuningdek, ayrim 
yurtdoshlarimizning “Oʻqigan boy boʻlmaydi” 
qabilidagi fikri ham farzandlarni oʻqitishga 
toʻsiq boʻlyapti. Demak, jamiyatimizda ilmli 
insonlarga nisbatan avvalgiday yuksak hurmat-
eʼtiborni shakllantirish zarurati bor. 

Hozir taʼlimga, ilm-fan vakillariga eʼtibor 
oshgan. Lekin ilmning ahamiyati, ertamizni 
ilm-fan rivojisiz tasavvur qila olmasligimizni 
jamiyatimiz toʻliq anglab yetishi kerak. Bu 
borada ota-onalar ham farzandlari taʼlim-
tarbiyasini oʻquv muassasasiga butunlay 
topshirib qoʻymasdan, bugunning tili bilan 
aytganda, ularga motivatsiya bersa, ustozlarning 
ulugʻligini va uning oʻqishi nafaqat oʻzi, balki 
yurt kelajagi uchun kerakligini tez-tez eslatib 
tursa, nur ustiga nur boʻlardi. 

Farzandni bir polapon desak, uning ulgʻayib, 
yuksaklarga parvoz qilishiga ota-ona ham, 
ustozlar ham birdek masʼul. Ana shu haqiqatni 
anglashimizga ehtiyoj bor. 

BIZ QUSH EMASMIZ, BIROQ…
va boʻlishi ham mumkin emas” hikmatini 
hayotiy eʼtiqod deb bilganlar. Milliy istiqlol, 
taraqqiyot va farovonlikka, avvalo, maʼrifat 
orqali, dunyoviy va diniy bilim, zamonaviy 
ilm-hunarlarni chuqur egallash orqali erishish 
mumkin deb hisoblaganlar. Shu maqsadda 
yaxshi niyatda yetmishga yaqin yigit-qiz 
Germaniyaga oʻqishga yuborilgan. Afsuski, qoʻl 
ostidagi xalqning ziyoli boʻlishini, uygʻonishini 
istamagan mustabid zolimlar turli bahona va 
tuhmatlar qilib, yetmish qaldirgʻochning parvoz 
qilishiga yoʻl qoʻymay, qanotini qayirdi. 

Prezidentimiz taʼkidlaganidek, mam-
lakatimizda Uchinchi Renessansni maʼrifatparvar 
jadid bobolarimiz amalga oshirishi mumkin edi. 
Afsuski, mavjud vaziyat, ijtimoiy tuzum bunga 
yoʻl bermadi.

Mana, bugun jadid bobolarimiz orzu qilgan 
mustaqil yurtda yashayapmiz. Taʼlim olish 
uchun shart-sharoitlar yetarli. Oliy taʼlim 
muassasalaridan beshtasiga hujjat topshirish, 
qizlar uchun esa magistratura bosqichini bepul 
oʻqish imkoniyati, turli imtiyozlar soʻzimiz 
isboti. Ammo bulardan qanchalik unumli 
foydalana olyapmiz?  

Yaqinda buvim bilan gaplashib, uzoq 
qarindoshlardan birining mendan ikki yosh 
kichik oʻgʻli haqida noxush xabar eshitdim. 
Oʻsha bola maktabda aʼlochi boʻlgan, uni 
bitirmay turib, universitetga davlat granti 
asosida oʻqishga kirgan. Lekin maktabni 
bitirmagani uchun uni qaytarishgan. Maktabni 
bitirib, matematika fakultetiga yana budjet 
asosida oʻqishga qabul qilingan. Birinchi kursda 
chiroyli talaba yigit boʻlib yurgandi. Koʻrgan 
odamning havasi kelardi. Afsuski, oilaviy 
sharoiti ogʻirligi tufayli Qozogʻistonga ishlashga 
ketibdi. Oʻqishini sirtqida davom ettirayotgan 

Joriy yil boshida davlatimiz rahbari raisligida oʻtkazilgan Xavfsizlik 
kengashining kengaytirilgan yigʻilishida yurtimizdagi 4 million yoshni 
4 ta sektor kesimida 6 ta huquq-tartibot va mudofaa organiga otaliqqa 
biriktirib, yangicha yoʻnalishda ishlash tizimi belgilab berilgan edi. Shu 
kunga qadar hamkor tashkilotlar bilan bir qancha chora-tadbirlar amalga 
oshirilib, yoshlar hayotida sezilarli oʻzgarishlar boʻy koʻrsatdi.

Oʻzbek sirkchilari 1999-yilda Dubayda, Saratovda, 2000-yilda Xitoyda, 
2001-yilda Belgiyada boʻlib oʻtgan xalqaro festivallarda muvaffaqiyatli qatnashib, sovrinli oʻrinlarni egallagan. 

Sirkchilarimizning saʼy-harakatlari natijasida oʻzbek sirkiga xos turli nomer va attraksionlar xalqaro sirk 
dasturlaridan oʻrin egalladi.6 MEZON YANGI O‘ZBEKISTON

Iftixor

KECHIKKAN TUGʻILISH

Yaratgan yana bir hafta umr berganida 
Karim Zaripov intizorlik bilan kutgan nevarasini 
koʻrishga muvaffaq boʻlardi. U oʻgʻil kutgan, 
tugʻilajak chaqaloqning sunnat toʻyini tezlikda 
oʻtkazib yuborish uchun hamma narsani taxt 
qildirib qoʻygandi. Karim qiziqning vasiyati 
bilan chaqaloq qiz tugʻilsa-da, bobosining ism-
sharifini oldi —  Karima Zaripova! 

Boshqa nevaralarga qaraganda shoʻx va 
qoʻrqmas boʻlgan Karima uch yoshida sirkni 
tanidi, otga mindi. Faxriddin aka qizi chavandoz 
boʻlishini xohlamasdi. Turmush oʻrtogʻi 
Xolidaxon aya koʻrgan qiyinchiliklarning oʻzi 
yetarli edi unga. 

OTLAR ILA OʻTGAN 
OTASHIN YILLAR

Sirkda ishlash oʻta mashaqqatli boʻlgani 
uchun sirk artistlari barvaqt nafaqaga 
kuzatiladi. 37 yoshida sirkni tantanali tarzda 
tark etgan Xolida opa uyda oʻtira olmay, 
muxlislarini xushnud etgisi kelaverdi. 1966-
yili Feodosiyadagi baxtsiz hodisa sabab u 
chavandozlik bilan xayrlashishga majbur 
boʻldi. Tryuk bajarayotgan Xolida opa ot 
ustidan sakrab, olov halqa ichidan oʻtib, yana 
ot ustiga qaytishga chogʻlanayotganda birinchi 
qatordagi tomoshabinlardan biri oʻrnidan turib 
ketdi-yu, jonivor hurkib, yoʻnalishini yoʻqotdi. 
Chavandoz ayol pastga, tomoshabinlar tomonga 
yonboshi bilan yiqildi. Boshi aylanib, oʻng 
qoʻlini koʻtara olmay azoblanayotgan bemorni 
shifoxonaga, operatsiya stoliga yotqizishdi. 
Qoʻlidagi uzilib ketgan tomir ulanib, teri ichi 
oqqan qondan tozalandi. Toshkentda qaytadan 
davolanib, koʻp dard chekdi. 

Karima onasining qadrli oti Samboga 
bogʻlanib qolgan, ot xastalanib, kolxozga 
topshirilganidan keyin oppoq, ingliz va arab 
otlari naslidan boʻlgan bir doʻnon unga yoqib 
qoladi. Uni balandlarga parvoz qilsin deb 
dastlab Nebisto — Osmonbek, keyin sal 
oʻzgartirib, Nebosklon — Ufq deb nomladi. 
Zero, Ufqning yer bilan osmon birlashadigan 
chiziq ekanidan kelib chiqib, sevimli oti uni 
sirk bilan bir umrga birlashtirishini xohlardi. 
Endi uning bor boyligi shu ot edi. Unga ega 
boʻlish uchun hatto ota-onasi sovgʻa qilgan 
uyini ham sotib yubordi. Ufqni esa 50 ming 
soʻmga xarid qildi. 

Oʻsha paytda hazilakam boʻlmagan bu 
pulga xohlagancha yashash mumkin edi. 
Lekin Karima Ufqni deb uysiz va joysiz 
yashashga ham rozi boʻldi. Turmush 
oʻrtogʻi bilan sirkdagi artistlarning kiyim 
almashtiradigan xonasida yashay boshladi. 
Yolgʻiz damlarida oti yagona sirdoshiga 
aylandi. Goʻyo gaplarini tushunadigandek 
boshini sarak-sarak qilib jim turishi otni unga 
yanada yaqinlashtirar edi. Ufq bilan ishlash 
Karimaga ilhom bagʻishlar, otga minganida 
uning yurak urishi, haroratini sezar, ot ham 
egasining mehrini his qila olardi. Shuning 
uchun Ufqdan ayrilganida yaqin kishisidan 
ayrilganday azoblandi. Sahnada oʻynab turib, 
oʻzining qoʻlida jon bergan oti gursillab 

Karima ZARIPOVA: 

yiqilganida, Karima hayron boʻldi. Boʻlishi 
mumkin emasdi. Axir u sal ogʻrib qolsa 
yoki biror joyi lat yesa, darrov sezar edi-
ku? Otining koʻzlari nursizlanib, sohibasi 
bilan vidolashar ekan, meni tashlab ketma, 
deganini biladi... Koʻzini ochsa, shifoxonada 
ekan. Tuzalib chiqqach, u sirkni tark etdi. 
Chunki Ufqsiz manejni tasavvur qila olmasdi. 

Karima Ufq bilan “Bahor valsi”, “Arab 
tangosi”, “Andijon polkasi” raqslarida olqishlarga 
koʻmildi. Uni olqishlaganlar orasida Moskva 

sirki rahbarlari va xalq artisti Irina Bugrimova 
ham bor edi. Bir paytlar uni Moskvada, 
butunittifoq markaziy sirk boshqarmasida tan 
olmagan Karijskiy va Sebostyanov endi uni 
muvaffaqiyatlari bilan samimiy qutlar edi. 
Turmush oʻrtogʻi ham sirk artisti, endigina bir 
yoshli oʻgʻli ham yonida boʻlgan Karima ularni 
hangu mang qilib qoʻygandi. “Sirkimiz eshiklari 
siz uchun hamisha ochiq”, deb yuborganlarini 
bilmay qolishdi. 

Biroq Zaripovlar dunyoning qaysi burchagiga 
bormasin, hamisha Vatan mehrini his etib, unga 
talpinib yashadi. Karimani nafaqat Moskva 
sirkiga, balki boshqa chet ellarda ham necha 

marta ishga taklif etishdi. Karima ham oʻz ona 
vatanidan ayro, boshqa yurtda yashab, ishlashni 
tasavvur qilolmasdi. U boshqa yurt sanʼatkorlari 
safida ishlab, milliylikni, oʻzbeklargagina xos 
boʻlgan anʼanalarni unutishni istamasdi. 

STUDIYA OCHISHGA 
UNDAGAN MAQSAD 

Bir kun tushida u bobosini koʻrdi. 
Karim qiziq yosh bolalarga chavandozlikni 
oʻrgatayotgan ekan. Koʻngli yorishib uygʻondi. 
Bir paytlar bobosi orzu qilgan sirk kollejida 
oʻqituvchi boʻlishga qaror qildi va shu yerda 
ishlay boshladi. 

Bu yerda Karimani oʻqituvchi boʻlib 
ishlashning oʻzigina qoniqtirmas, Zaripovlarga 
xos shijoat yangi gʻoyalarga undar edi. 
Nihoyat, kollej huzurida “Karima” bolalar 
sirk studiyasini ochdi. Besh yoshdan oʻn besh 

yoshgacha boʻlgan oʻgʻil va qizlarga sirk 
sohasidagi jamiki bilimlarini oʻrgata boshladi. 
Shu yoʻl bilan u bolalarning egiluvchanlik 
qobiliyatini erta shakllantirib, kollej uchun 
tayyor talabalarni yetkazib berishni maqsad 
qilgan edi. 

Karima Zaripova bobosining noyob 
sanʼatini egallashdan tashqari sirk sanʼati 
ilmini yosh avlodga yetkazayotgan yagona 
davomchi hamdir. 1932-yilda qurilgan, hozir 
davlat muhofazasiga olingan kollej binosiga 
qoʻshimcha bino qurdirib, uni kengaytirdi. 
Yotoqxonasi boʻlmagani bois, kollejda, asosan, 
poytaxtlik yoshlar tahsil olyapti. Ayni paytda 

muassasada 150 oʻrinli konsert zali, kutubxona, 
40 oʻrinli oshxona va 75 ta oʻquv xonasi mavjud. 
Kutubxonada 10 mingdan ortiq darslik va 
musiqiy adabiyot fondi jamlangan. 

Prezidentimiz Respublika Maʼnaviyat va 
maʼrifat kengashi yigʻilishida Toshkent davlat 
sirki faoliyatini yaxshilash masalasiga toʻxtalib 
oʻtdi. Sirk sanʼati uchun kadrlar tayyorlashda 
taʼlim va amaliyotni uygʻunlashtirish maqsadida 
Toshkent davlat sirki yonida 300 oʻrinli oʻquv 
binosi, 200 oʻrinli yotoqxona barpo etish rejalari 
muhokama qilindi.

Shuningdek, Toshkent davlat sirki binosini 
taʼmirdan chiqarish boʻyicha ham tegishli chora-
tadbirlar koʻriladigan boʻldi. Buning uchun 
Karima opa cheksiz quvondi. Prezidentimizning 
2020-yil 26-maydagi “Madaniyat va sanʼat 
sohasining jamiyat hayotidagi oʻrni va taʼsirini 
yanada oshirish chora-tadbirlari toʻgʻrisida”gi 
farmonida juda koʻp takliflari inobatga 
olinganidan ich-ichidan minnatdorligini bildirdi. 
Shu bilan birga, bobosi tashkil etgan muassasa 
juda qadrdon ekani, oʻzgacha fayzliligini aytib, 
shu yerda Sirk va estrada sanʼati akademiyasi 
tashkil qilishdek ezgu maqsadi borligini ham 
yashirmadi. Opa estrada va sirk sanʼatini 
oʻrgatish uchun ikki yilni juda kam muddat 
hisoblaydi. Loaqal oliygoh boʻlsa, estrada 
aktyori va estrada rejissyorligi boʻyicha yetuk 
kadrlar tayyorlab berishga oʻz jamoasining 
salohiyati yetarli ekanini kuyinib gapirdi. 

— Biz juda koʻp bilim berishimiz kerak. 
Ikki yil nima, yarim mahsulotdek gap. 
Bitiruvchilarimning diplomiga imzo qoʻyayotib, 
ularni ketkazgim kelmaganidan qoʻllarim 
qaltiraydi. Xayriyatki, oʻqituvchi sifatida 50 
foiz oʻquvchilarim oʻzimga kelyapti, kadr boʻlib 
qaytyapti. Boshqa joyda emas, aynan shu yerda 
ishlagim kelyapti, degan gaplardan boshim 
koʻkka yetadi, — deydi opaning koʻngli boʻshab. 
— Buvamiz ham bolalarni mana shunday mehr 
bilan tarbiyalagan. Toshkent davlat sirk bilim 
yurtining rahbari ekan, oʻquvchilarini, kerak 
boʻlsa, oʻz hisobidan kiyintirib, oʻqitgan. 
Buvamning sirk sanʼati boʻyicha oʻsha paytdan 
qolgan oʻquv dasturlari nihoyatda katta yordam 
bermoqda.

Karima opaning bu dargohda ish boshlaganiga 
roppa-rosa chorak asr boʻlibdi. Shundan 19 
yili direktorlik vazifasida oʻtyapti. Yosh avlod 
uchun oʻzi ham sirk sanʼatiga doir qirqqa yaqin 
dastur ishlab chiqdi. Toʻgʻrisi, kollejda boshqa 
kollejlarda uchramagan ijod muhiti, oʻzbekona 
tarbiya ustuvor ekaniga duch kelganimizdan 
hayron boʻldik. Aslida, har qancha zamonaviylik 
shu yerda boʻlishi kerak edi, nazdimizda. Bunga 
javoban Karima opa shunday dedi: 

— Baʼzi yoshlar osongina artist boʻlaman, 
aktyor boʻlaman, deb oʻylaydi. Bir-ikki 
oy oʻqigandan keyin bilishadiki, bu yerda 
chidaganlargina oʻqiydi. Bizga ham tanangni 
oʻzingga boʻysundir, yalqovlig-u tanballikni 
yigʻishtirib, hamisha harakatda boʻl, shunda har 
qanday mushkullikni yengishing mumkin, deb 
oʻrgatishgan. Men ham oʻquvchilarimga sirk 

sanʼatining yoʻlini tutdinglarmi, bu sanʼatning 
ildizigacha kirib borish kerak, deb koʻp bor 
aytaman. Bolam, bolam, deb boshini silayman, 
vaqti kelsa, koyiyman. Shunday boʻlsa-da, meni 
yaxshi koʻrib, huzurimga oshiqib kelishlaridan 
xursand boʻlaman. Imtihonlarda oʻzlari yaxshi 
koʻradigan sirk artisti sifatida mening hayotimni 
ham gapirib berishsa, xursand boʻlib ketaman. 
Mendan ibrat olyaptimi, demak, namuna 
boʻlishga harakat qilaman. Turli maktablardan 
kelgan yigit-qizlarni kollejning qolipiga solib 
olish uchun bir yil qiyinchilik boʻladi. Alohida 

forma, alohida talablarimizga koʻngan ota-
ona bolasini bu yerda oʻqitadi. Toʻgʻri, chet 
ellarda ishlayotgan qizlarim orasida oʻzbeklar 
yoʻq. Bunga butun sanʼat, shu jumladan, sirk 
ham qizlarga emas, degan notoʻgʻri qarash 
sabab. Koʻpchilik sirkda qolib ishlayapti, 
hamkorligimiz yaxshi. Shartnoma asosida 
oʻquvchilarimiz oʻsha yerda ish oʻrganadi. 
Nasib qilsa, ularning barchasi sirkda oʻzining 
yoʻnalishida ishlab qoladi. Bir shogirdim ayollar 
polosi sporti boʻyicha murabbiylik ham qilyapti. 
Kerakli kadrlarni berayotganimizdan xursand 
boʻlib ketaman. 

Ayni paytda kollejda sirk sanʼati, xalq 
oʻyinlari (dorbozlik, polvonlik), estrada 
aktyorlik, qoʻgʻirchoq sanʼati, estrada 
xonandalik, estrada raqs, estrada cholgʻu 
ijrochiligi boʻlimlarida 160 nafar yigit-qiz 9 ta 
mutaxassislik boʻyicha tahsil olyapti. 

MASHAQQATLAR SAMARASI

Halol mehnat, fidoyilik, albatta, qadr topadi. 
Professor Karima Zaripova “Oʻzbekistonda 
xizmat koʻrsatgan artist” unvoni, “Doʻstlik”, 
“Mehnat shuhrati” ordenlariga loyiq koʻrildi. 
Zero, opa kollej rahbarligidan tashqari turli 
musobaqalarning ochilish marosimi uchun 
minglab bolalarga raqslar oʻrgatdi, bayram 
dasturlarini sahnalashtirdi, konsertlar uyushtirdi. 
Zero, 1985-yili Mannon Uygʻur nomidagi Sanʼat 

institutining rejissyorlik fakultetini tamomlab, 
sirk artistligi, chavandozlikdan tashqari bayram 
tomoshalarini sahnalashtiruvchi rejissyor 
sifatida ham faoliyat boshlagan. 

Vazirlar Mahkamasining farmoyishi bilan 
oʻtgan yilning yakunida Oʻzbekiston xalq 
artisti, oʻzbek professional sirk asoschisi — 
Karim Zaripovning 130 yilligi va sirk sanʼati 
bilim yurti tashkil etilganining 90 yilligi keng 
nishonlandi. Ayni munosabat bilan Oʻzbek 
davlat sirkida estrada va sirk kolleji xodimlari 
tomonidan tashkillashtirilgan, talaba va 
professional sirk ustalari ishtirokida konsert 
dasturi boʻlib oʻtdi. Unda Karim Zaripovning 
hayot yoʻli teatrlashtirilgan sahna koʻrinishlari, 
akrobatik tomoshalar bilan yoritildi. Dorboz, 
akrobat, raqqos, koʻzboylogʻich, masxaraboz, 
chavandozlar, oʻrgatilgan hayvonlar tomoshasi 
namoyish etildi. 

Munosib davomchining yana bir orzusi — 
bobosiga bagʻishlanajak filmni koʻrish. “Sirkda 
Karim Zaripov hayotiga bagʻishlangan kichkina 
spektaklimizni tomosha qilib yigʻlagan odamlar 
filmni koʻrsa, qanday tasavvurga ega boʻlishini 
oʻylab koʻravering”, deya suhbatimizni 
yakunladi opa. 

Suhbatdan soʻng ham, hozir ham bizni 
toʻlqinlantirgan jumlalarni sizga ilinmoqchimiz. 
Zero, bu chinakam vatanparvarlikning amaldagi 
ifodasi: “Amerikada meni televideniye, radioga 
chaqirishdi. Otlar bilan ishlaydigan eng katta 
sulola vakili deb nihoyatda hurmat bilan 
qarashdi. Boshqa koʻplab chet davlatlardan ham 
takliflar boʻlgan. Iordaniyaliklar qizlarimizni 
sirk sanʼati boʻyicha koʻtarib ber, ayollarga dars 
ber, degan. Loaqal 3-4 yilga, deyishgan. Biroq 
men ketmayapman-ku, vatanimni sotmayapman-
ku. Zero, bobomda ham vatanparvarlik kuchli 
boʻlgan. Boshidan doʻppi tushmagan. Hech 
qayerga ketmagan. Men xalqimga xizmat 
qilishim kerak, degan. Shunday ekan, men ham 
oʻlgunimcha faqat xalqimga xizmat qilaman”.

OʻZBEK SIRKI BUTUN DUNYONI 
LOL QOLDIRISHDA DAVOM 

ETADI

Darhaqiqat, oʻzbek sirk sanʼati katta tarixga 
ega, uning anʼanalari oʻta chuqur va poydevori 
mustahkam. Chunonchi, ispan elchisi Ryui 
Gonsales de Klavixo Samarqandda xalq 
sayillarida boshqa sanʼatlar qatori niqoblarda 
tomosha koʻrsatuvchi masxarabozlar 
mahoratidan hayratda qolgani rost. Oʻsha 
paytda ayiq, echki, maymun va fil oʻynatish 
juda rivojlangan ekan. Ulugʻ oʻzbek allomalari 
Alisher Navoiy, Mirzo Bobur ham oʻz asarlarida 
saroylarda va ochiq maydonlarda masxaraboz, 
akrobat va gimnastlar, dorbozlar mahorati 
haqida hikoya qilganlari ham chin.

Oʻzbek sirkchilari 1999-yilda Dubayda, 
Saratovda, 2000-yilda Xitoyda, 2001-yilda 
Belgiyada boʻlib oʻtgan xalqaro festivallarda 
muvaffaqiyatli qatnashib, sovrinli oʻrinlarni 
egallagan. Sirkchilarimizning saʼy-harakatlari 
natijasida oʻzbek sirkiga xos turli nomer va 
attraksionlar xalqaro sirk dasturlaridan oʻrin 
egalladi.

Soʻnggi yillarda chavandoz Zaripovlar 
sulolasi, uning nevarasi Ulugʻbek Zaripov 
boshchiligida Germaniya, Avstraliya, Fransiya, 
Buyuk Britaniya, AQSH, Yaponiya, Hindiston 
kabi 20 dan ortiq davlatda boʻlib, oʻzbek sirki 
mustaqillik davrida erishgan ijodiy yutuqlarni 
jahon uzra namoyish etmoqda.

Karima Zaripova esa oʻzbek xotin-qizlariga 
nisbatan “ojiza” va “zaifa” tushunchalarini 
yoʻqqa chiqargan ayol, buvisi — Muborakxon 
aya, onasi — Oʻzbekistonda birinchi 
koʻzboylogʻich ayol Xolida opadek jasoratli 
qizlarni tayyorlab berish yoʻlida sidqidildan 
xizmat qilyapti. Shunday ekan, bu borada opaga 
mustahkam iroda, kuch-quvvat tilab, 

20-aprel — Butunjahon sirk kuni bilan 
samimiy qutlaymiz.

Munojat MOʻMINOVA, 
“Yangi Oʻzbekiston” muxbiri

“FAQAT O‘Z XALQIMGAGINA 

XIZMAT QILAMAN”
“Ayrim amaldor shaxslar oʻsha paytda “Oʻzbeklarga sirk tashkiloti 
kerak emas” degan gaplarni ham aytgan. Ammo buvamiz oʻz niyatini 
amalga oshirishga qatʼiy kirishgan. Oʻzbekistonning sirk sanʼatiga 
mehr qoʻygan, kelajakni oldindan oʻylaydigan rahbarlari buvamizga 
har tomonlama yordam bergan”. 
Uch tilda chop etilgan “Dunyoni lol qoldirgan sanʼatkorlar sulolasi” 
kitobidan olingan bu jumlalar Karim Zaripov nomidagi Respublika 
estrada va sirk kolleji rahbari Karima Zaripovaga tegishli. Bobosining 
ism-sharifini olgan, uch yoshidan otga mingan Karima opaning hayot 
yoʻli, mehnat faoliyati ibratga arzigulik. Zero, yosh sirk artistlarining 
Parijda oʻtgan xalqaro festivalida chavandozlik mahoratini namoyish 
qilib, oltin medalni qoʻlga kiritganida u 15 yoshda edi. 


